
Taraqqiyot odimlari

Davomi 3-betda

HUDUDLARDAGI ISLOHOTLARDAN MAQSAD — AHOLI FAROVONLIGINI 
OSHIRISH VA BARQAROR IQTISODIYOTGA ERISHISHDIR

Davlatimiz rahbari tashrifining ikkinchi 
kuni Urganch shahrida Xorazm viloyatini 
 iq tisodiy-ijtimoiy rivojlantirish boʻyicha 
galdagi vazifalar muhokamasi yuzasidan 
yigʻilish boʻlib oʻtdi.

Prezident Shavkat Mirziyoyev soʻzining 
avvalida yurtimizda inson qadrini ulugʻlash, 
aholiga munosib sharoitlar yaratish, bandlikni 
taʼminlash uchun barcha kuch va imkoniyatlar 
safarbar etilayotganini taʼkidladi.

Xususan, oxirgi 7 yilda Xorazmda 600 
mingta ish oʻrni yaratilgan. Bugun viloyat 
yalpi mahsuloti hajmi 37 trillion soʻmga, aholi 
jon boshiga 19 million soʻmga yetgan.

Shu bilan birga, tobora oʻzgarib borayot-
gan zamon, odamlarning talab va istaklari 
yangi-yangi vazifalar qoʻymoqda. Yigʻilishda 
shu boradagi chora-tadbirlar, viloyatdagi zaxi-
ralarni ishga solish boʻyicha yangi imkoniyat-
lar belgilab olindi.

Xorazmda kichik va oʻrta biznesni yanada 
qoʻllab-quvvatlash uchun imtiyozli shartlarda 
100 million dollar ajratilishi maʼlum qilindi. 
Buning hisobidan 5 ming 500 tadbirkorga 
koʻmak berib, 50 ming doimiy ish oʻrni tash-
kil etish mumkinligi aytildi.

Iqtisodiyotdagi asosiy vazifalardan biri 
— viloyatda sanoatni rivojlantirish. Buning 
uchun eng zarur omillar davlat tomonidan hal 
etib berilmoqda.

Kuni kecha Amudaryo ustida kuniga 12 
mingta avtomobil, 24 ta poyezdni oʻtkazish 
quvvatiga ega ulkan koʻprik ochildi. Bu trans-
port aloqalarini yaxshilab, yuk tashish xara-
jatlarini kamaytirib, biznes va xizmatlar rivo-
jiga qoʻshimcha turtki beradi. 

Sanoat uchun barqaror energiya man-
balari ham zarur. Shu maqsadda Tuproqqalʼa 
tumani da Fransiyaning “Voltalia” kompani-
yasi bilan hamkorlikda 100 megavattli  quyosh 

elektr stansiyasi qurilishi boshlandi. U yil 
yakunigacha ishga tushadi.

Shuningdek, Xorazmda qiymati 10 milliard 
dollarlik yirik gaz-kimyo majmuasini barpo 
qilish boʻyicha ilgʻor xorijiy kompaniyalar bi-
lan muzokara olib borilmoqda. Bu loyi ha ish-
ga tushsa, 3 mingta ish oʻrni yaratiladi, yiliga 
2,5 million tonna yuqori qoʻshilgan qiy matli 
polimerlar ishlab chiqariladi.

Sanoat loyihalarini qoʻllab-quvvatlash va 
jadallashtirish choralari belgilandi. Qayd etil-
ganidek, Xorazmga Sanoatni rivojlantirish 
jamgʻarmasidan 100 million dollar yoʻnaltiriladi.

Biznesni rivojlantirish banki tomonidan 
kichik va oʻrta sanoat loyihalariga 1,5 milliard 
soʻmgacha 18 foizdan 7 yil muddatga kredit-
lar beriladi.

Bundan tashqari, 1-apreldan boshlab, im-
port uskunalar, ehtiyot qism va xomashyo 
5 yilga bojxona toʻlovidan ozod qilinadi, 
qoʻshilgan qiymat soligʻini 180 kunga kechik-
tirib toʻlashga ruxsat beriladi. Mahalliylashti-
rish loyihalariga olingan kredit foizining 10 
foiz bandi qoplab beriladi.

Davlat mulki va yer uchastkalarini xu-
susiylashtirishda 5 yil ichida boʻlib-boʻlib 
toʻlash imkoniyati yaratiladi. Iqtisodiy va 
sanoat zonalarida olgan majburiyatini bajar-
gan tadbirkorlar yer va binoni xususiylashti-
rishi mumkin boʻladi. Eksportchilarga boshqa 
viloyatdan xomashyo yetkazib berish uchun 
yoʻl xarajatlarining 50 foizi qoplanadi.

2020-yilda uchta bank ishtirokida tuzil-
gan investitsiya kompaniyasi transformatsiya 
qilinib, unga tadbirkorlarga 30 foizgacha 
ulushdor boʻlib kirish vakolati beriladi.

Hazorasp erkin iqtisodiy zonasidan sama-
rali foydalanib, sanoat loyihalarini joylashti-
rish, Urganch tumanida Texnopark tashkil qi-
lish vazifasi qoʻyildi.

“Damas” va “Labo” avtomobillari hamda 
ularning ehtiyot qismlarini ishlab  chiqarish 
hajmini oshirish, ip-kalavani qayta ishlash 
darajasini 60 foizga yetkazish, farmatsev-
tika mahsulotlarini koʻpaytirish imkoniyatlari 
koʻrsatib oʻtildi.

Umuman, yil yakunigacha viloyatga 1,5 
milliard dollar sarmoya, shundan 1 milliard 
dollar xorijiy investitsiya olib kelib, 600 mil-
lion dollar eksportni taʼminlash mumkinligi 
qayd etildi.

Davlatimiz rahbari mahallalarda tadbir-
korlikni rivojlantirish masalasiga alohida 
toʻxtalib oʻtdi. Buning uchun 11,5 trillion 
soʻm kredit yoʻnaltiriladi, har bir tuman va 
shaharni kompleks rivojlantirish dasturi tas-
diqlanadi.

Xorazmda Xitoy tajribasi asosida “uy 
sanoati” rivojlantiriladi. Masalan, Bogʻot, 
Yangiariq, Yangibozor, Qoʻshkoʻpir hamda 
Urganch tumanlarida jun va pillani qayta ish-
lash, Hazorasp, Xiva, Tuproqqalʼa va Xon-
qada gilam toʻqish ommalashgan.

Bu yoʻnalishlar qoʻllab-quvvatlanib, ipak-
chilik va gilamchilik kooperatsiyalari tashkil 
qilinadi. Xonadonlarda ixcham uskunalar 
oʻrnatish uchun 100 million soʻmgacha ga-
rovsiz kredit ajratiladi.

Oilaviy tadbirkorlik dasturi doirasida bu 
yil 5 mingta xonadonda intensiv usulda baliq 
boqish, 4 ming 400 ta xonadonga tikuvchilik, 
parranda, chorva, asalari va bogʻdorchilik 
boʻyicha moliyaviy koʻmak beriladi.

Xorazmning asosiy drayveridan biri tur-
izm. Uni yanada rivojlantirish boʻyicha 3 yil-
lik dastur qabul qilinishi belgilandi.

Sayyohlarga bir yil davomida cheklovsiz 
Xorazmga kirish uchun “Oʻzbekiston — me-
ning ikkinchi uyim” viza tizimi joriy qili-
nadi. Urganch shahrida “Lazgi” va “Avesto” 

muzeyi tashkil etiladi. Mehmonxona va dam 
olish maskanlari qurish, mavjud oʻrinlarni 
koʻpaytirish uchun imtiyozli kreditlar beriladi.

Bu orqali Xorazmga xorijiy turistlar oqi-
mini 1 millionga, mahalliy sayyohlarni 4 mil-
lionga yetkazib, 20 ming ish oʻrni yaratish 
imkoniyati paydo boʻladi. 

Xizmatlar sohasi rivojlanishi uchun trans-
port infratuzilmasini yaxshilash zarur. Shu 
bois, Urganch va mamlakatimizning boshqa 
shaharlariga aviachipta narxini arzon qilish 
uchun 30 milliard soʻm subsidiya beriladi. 
Aviaqatnovlar koʻpaytiriladi.

“Urganch — Xiva” trolleybus qatnovi 
oraliq vaqti qisqaradi, Urganchdan Xiva va 
Xonqaga elektrobus qatnovi qoʻyiladi.

Yigʻilishda qishloq va suv xoʻjaligidagi 
vazifalar ham koʻrsatib oʻtildi. Xitoy va 
boshqa davlatlardan shoʻr tuproqqa chidamli 
paxta navlarini olib kelib, yetishtirish zarurligi 
taʼkidlandi. Urganch shahrida ekin urugʻlarini 
sertifikatlash laboratoriyasi, har bir tumanda 
40 tadan kichik sovitkichli ombor tashkil qi-
lish boʻyicha topshiriqlar berildi.

Sholichilikda ham ilmiy yondashuvlarni 
joriy etish vaqti kelgan. Bu borada Filippin-
dan olib kelingan shoʻrga chidamli navlarni 
Xorazm sharoitiga moslash, Janubiy Koreya 
bilan hamkorlikda sholi urugʻchiligi korxo-
nasi tashkil etish zarurligi aytildi. Sholich-
ilikda hosildorlikni 150 sentnerga chiqargan 
dehqonlarga mahsulotining yarmini eksport 
qilishga ruxsat berish taklifi bildirildi.

Chorvachilik, parrandachilik, baliqchilikni 
kengaytirishga ham yangi imkoniyatlar belgi-
landi.

Toshsoqa kanalini tiklash loyihasining 
2-bosqichi, kanallarni betonlash ishlarining 
borishi koʻrib chiqildi. 11 ming gektarda suv 
tejovchi texnologiya joriy qilish, 42 ming 

gektarni lazerli tekislash, nasos stansiyalarini 
texnologik yangilash topshiriqlari berildi.

Uy-joy va mahalla infratuzilmasini yaxsh-
ilash masalalariga alohida eʼtibor qaratildi.

Bu yil 119 ta koʻp qavatli uy qurilib, 3,5 
mingta oilaning yashash sharoiti yaxshilanadi. 
Hazorasp, Shovot va Urganch tumanida “Yan-
gi Oʻzbekiston” massivlari barpo etiladi.

Elektr tarmoqlari, podstansiya va trans-
formatorlarni yangilash boʻyicha uch yillik 
dastur ishlab chiqiladi. Viloyatdagi 233 kilo-
metr yoʻl taʼmirlanadi. 322 ta mahallada ichki 
yoʻllar yaxshilanadi.

Xorazmdagi oliy taʼlim muassasalarida 
xorijiy dasturlar joriy qilinib, talabalarning 
xalqaro kvalifikatsiya olishi taʼminlanadi. 
Shifoxona va poliklinikalarda takrorlanadi-
gan vazifalar maqbullashtiriladi. Eshitishda 
nuqsoni bor 500 nafar bola koxlear apparati, 
yana 2 ming nafari eshitish moslamasi bilan 
taʼminlanadi.

Umuman, yigʻilishda belgilangan chora-
tadbirlarga 1,1 milliard dollar va 10 trillion 
soʻm yoʻnaltirilishi taʼkidlandi.

Shundan soʻng davlatimiz rahbari Urganch 
shahridagi Jaloliddin Manguberdi nomidagi 
harbiy-akademik litseyni borib koʻrdi.

Taʼlim muassasasi 2023-2024-oʻquv yili-
dan faoliyat boshlagan. 300 oʻrinli zamo-
naviy binoda yoshlarning taʼlim-tarbiya olishi 
 uchun barcha sharoit yaratilgan. Ular bu yerda 
aniq fanlar yoʻnalishida ikki yil taʼlim oladi.

Oʻquv xonalari eng soʻnggi rusumdagi 
multimedia va kommunikatsiya vositalari bi-
lan jihozlangan. Litsey axborot-resurs marka-
zida 7 mingdan ortiq oʻquv va badiiy kitoblar, 
11 mingdan ortiq elektron adabiyotlar bor. U 
viloyatdagi oliy taʼlim muassasalari hamda 
Alisher Navoiy nomidagi Oʻzbekiston Milliy 
kutubxonasi tarmogʻiga ulangan.

Shuningdek, bu yerda Jaloliddin Mangu-
berdi muzeyi, yopiq turdagi sport zal hamda 
ochiq maydondagi sport majmuasi, saf may-
doni, oshxona va yotoqxona mavjud.

Oʻquvchilar darsdan tashqari oʻndan ortiq 
fan, axborot texnologiyalari, ijodiy toʻgaraklar 
hamda sport mashgʻulotlarida ishtirok etadi. 
Bepul kiyim-kechak, toʻrt mahal issiq ovqat 
bilan taʼminlanadi.

Davlatimiz rahbari muassasa hamda bu 
yerdagi taʼlim jarayonlari bilan tanishdi. 
Oʻqituvchi va oʻquvchilar bilan suhbatlashdi. 
Jaloliddin Manguberdining vatanparvarli-
gi, jasorati yosh avlod uchun ibrat ekanligi 
taʼkidlandi.

— Bu yerda aniq fanlar oʻqitilishi 
yaxshi. Shu bilan birga, dars jarayon-
larida vatanparvarlik tarbiyasiga alohida 
eʼtibor qaratish, qadriyatlarimizni ham 
oʻrgatish lozim. Shunday boʻlishi ke-
rakki, milliy ruh va gʻurur yoshlarning 
eng kuchli quroli boʻlishi kerak, — dedi 
Shavkat Mirziyoyev.

Harbiy-jangovar qudrat, yuksak maʼnaviy 
salohiyat yurt himoyachilarining muhim ta-
yanchi ekaniga urgʻu berildi.

Litsey Urganch davlat universiteti hamda 
Chirchiq oliy tank qoʻmondonlik-muhandislik 
bilim yurti bilan hamkorlik oʻrnatgan. Shu-
ningdek, Urganch shahridagi 3-umumtaʼlim 
maktabi oʻquvchilari bilan harbiy-vatanpar-
varlik tadbirlari, sport musobaqalari oʻtkazib 
kelinmoqda. Bu tashabbusni boshqa maktab-
lar bilan ham keng koʻlamda tashkil etish re-
jalashtirilgan.

Shu bilan Prezident Shavkat 
 Mirziyoyevning Xorazm viloyatiga tashrifi 
yakunlandi.

OʻzA

Oʻzbekiston Respublikasi Prezidenti Shavkat Mirziyoyev 29-fevral – 
1-mart kunlari Xorazm viloyatida boʻldi.

Bir qarashda urf-odati, turmush tarzi farq 
qiladigan bu ikki elning oʻxshash jihatlari 
koʻp. Masalan, ularda mardlik-tantilik 
yaqqol koʻzga tashlanadi. Mehnatsevarlik, 
sinovlarga matonatli el uncha-muncha dardini 
sezdiravermaydi. Ular oddiy suhbat chogʻida 
ham ovozini baralla qoʻyib, oʻziga ishonch bilan 
soʻzlaydi. Ularning samimiyati atrofdagilarga 
tez yuqadi. Beixtiyor ularga oʻxshagingiz, mana 
shu kenglikda mangu qolib yashagingiz keladi. 
Negaki, ularning uyi ham, koʻngli ham ana shu 
dasht kabi keng.

Xabaringiz bor, yangi Oʻzbekistonni  barpo 
etish borasidagi ilk qadamlardan biri Orolning 
qurigan tubiga hayot qaytarishday ezgu amal 
boʻlgan edi. Bugun oʻsha paytda qadalgan urugʻ 
xalqimiz ishonchi kabi samodan ham koʻzga 
tashlana boshladi. Bundan tashqari, sanoat- ishlab 
chiqarish, turizm sohalaridagi ijobiy oʻzgarishlar 
iqtisodiy barqarorlikka xizmat qilyapti. Bu ishonch 
yillar davomida mustahkamlanib, Amudaryoning 
ikki qirgʻogʻini birlashtirgan koʻprik timsolida 
yangicha qiyofa kasb etib boryapti. 

Poyezd biyday dasht oralab ketib boradi. 
Chor taraf koʻz ilgʻagan joygacha kenglik. 
Faqat saksovul, shuvoq kabi choʻl 
oʻsimliklari qorayib koʻrinadi. Avvaliga 
sershovqin shaharning tigʻiz joylashgan past-
baland binolariga koʻnikkan koʻzlar toliqadi. 
Bunday kenglikka koʻz koʻnikishi uchun 
maʼlum vaqt kerak. Siz bu dashtda qancha 
ichkarilasangiz, uning bagʻrini makon tutgan 
el, Xorazm va qoraqalpoq xalqini shuncha 
teran anglay boshlaysiz. 

JAYHUNDAY JO‘SHQIN QUDRAT TIMSOLI

Dunyoda kechayotgan hozirgi siyosiy vaziyat milliy kontent yaratish va koʻpaytirish 
masalasi oʻta dolzarb ekanini koʻrsatmoqda. Axborot xavfsizligini taʼminlash esa milliy xavfsizlik 

sohasida muhim vazifa sifatida alohida ahamiyatga ega.2 SIYOSAT YANGI O‘ZBEKISTON

Milliy media xalqimizning axborotga boʻlgan 
ehtiyojini qondirmoqda, deya olmaymiz. Shunday 
ekan, mamlakatimizdagi ommaviy axborot vositalari, 
Oʻzbekiston Jurnalistlar uyushmasi va uning hududiy 
boʻlimlari oldida bu boradagi ishlarni jonlantirish 
boʻyicha masʼuliyatli vazifalar turibdi. 

“TURMUSH OʻRTOGʻIM 
XORIJDAN QAYTDI” 

Boshida koʻp ham sezilmagandi. Lekin 
farzandlar bir oz ulgʻayib, maktabga qatnay 
boshlagach, roʻzgʻorning kamini butlashning 
oʻzi boʻlmay qoldi. Turmush oʻrtogʻi ertadan 
kechgacha tinim bilmay mehnat qiladi. Shunga 
qaramay, hech biri ikki boʻlay demasdi. Bu 
paytda Muxlisa ham bekor oʻtirishni oʻziga 
ep koʻrmadi. Roʻzgʻorga moddiy yordam 
boʻlar, degancha qoʻshnilardan tikuvchilik 
boʻyicha buyurtmalar qabul qilib, oz boʻlsa-
da daromad topishga harakat qildi. Ammo 
mahallada undan tajribali tikuvchilar koʻpligi 
bois, buyurtma beruvchilar sanoqli, xolos. 

Aslida, axborot tayyorlovchi va 
tarqatuvchida gap koʻp. Shu oʻrinda, bir misol. 
Toʻrtta tashkilot hamkorligida oʻtkazilgan 
tadbirni har bir idora oʻz korxonasi manfaati 
nuqtayi nazaridan yoritadi. Endi xorijda 
boʻlib oʻtayotgan muhim jarayonlar haqidagi 
axborotni ikkinchi yoki uchinchi manba 
orqali olishni oʻylab koʻring. Ular axborot 
mazmunini sezdirmasdan bir oz oʻzgartirib, oʻz 
qarashlaridan kelib chiqib taqdim etishi ham 
mumkin. Ammo buni hamisha ham anglash 
qiyin. Qolaversa, har doim ham xabarni 
tekshirishga vaqt, hafsala boʻlmaydi. 

Xalqaro mediamakonda raqobat kuchaygan 
hozirgi kunda dunyodagi OAV va ijtimoiy 
tarmoqlar orqali tarqatilayotgan axborotda 
qanday gʻoya va maqsadlar yashirin ekanini toʻliq 
payqash mushkul. Axborot bir qarashda ishonchli 
koʻrinadi — voqea joyidan, muayyan manfaatdan 
kelib chiqqan holda, oʻta ustakorlik bilan olingan 
rasm va videolar, intervyular eʼlon qilinadi. 

Sir emas, keyingi paytlarda bu borada ham 
sunʼiy intellekt imkoniyatlaridan foydalanish 
holatlari uchramoqda, koʻpaymoqda. Bu esa 
xalqaro mediamakon materiallarida gʻarazli 
maqsadlar yoʻlida soxtakorlik koʻpayishi 
ehtimoli mavjudligini bildiradi.

Shunday ekan, ayni holat jurnalist va 
blogerlarimiz, ijodkorlarimiz oʻta hushyor va 
ogoh boʻlishi lozimligini, sohaga oid zamonaviy 
bilimlarni puxta egallab borishi zarurligini, 
zamon bilan hamnafas, hatto bir qadam oldinda 
yurishi kerak va shartligini koʻrsatadi. 

Bugungi rivojlanishlar jarayonida axborot 
xurujlari eng katta tahdidlardan biriga aylandi. 
Shu yil 12-yanvar kuni boʻlib oʻtgan Xavfsizlik 
kengashining kengaytirilgan yigʻilishida 

Turmush chorrahalarida   

ISH IZLAB O‘ZGA YURTGA 

BORISH SHART EMAS EKAN

Shu sabab bu borada ishi yurishmadi. Bozorga 
chiqib, kartoshka, piyoz ham sotib koʻrdi. 
Savdoni har kim eplolmasligini anglab, 
ortiqcha xarajatga tushmaslik uchun bu ishni 
ham yigʻishtirib qoʻydi. 

Kunlarning birida ishdan kech qaytgan 
turmush oʻrtogʻi negadir tushkun kayfiyatda 
edi. Muxlisa xavotir bilan sababini soʻragandi, 
javob bergisi kelmadi. Hadiksirabgina termilib 
turgan ayol turmush oʻrtogʻining xorijga 
ishga ketmoqchi ekanini eshitgach, beixtiyor 
koʻziga yosh keldi. Lekin uydagi shart-sharoit, 
ahvolni oʻylab, koʻnishga majbur boʻldi. 

Albatta, xorijda ham daromad topish 
oson emas. Kattagina orzular bilan ishga 
otlangan oila boshligʻi ancha vaqtgacha 

tayinli yumush topolmay sarson boʻldi. Bu 
yoqda xotini bir amal qilib turgan roʻzgʻor 
tashvishlari ogʻirlashsa ogʻirlashdiki, 
osonlashmadi. Barcha masʼuliyatni oʻz 
zimmasiga olgan Muxlisa qancha harakat 
qilmasin, baribir topishida unum boʻlmadi. 
Uning bu ahvolidan xabar topgan mahalla 
faollari “Ayollar daftari”ga roʻyxatga qoʻydi. 
Bu daftardan biror naf chiqishiga koʻzi 
yetmagan opa mahalladagilar rasmiyatchilik 
uchun shunchaki daftarga kiritib qoʻydi, 
deb yuraverdi. Lekin notoʻgʻri oʻylagan 
ekan. Oradan koʻp vaqt oʻtmasdan, hokim 
yordamchisi soʻroqlab qoldi. Kattagina 
korxonada xotin-qizlar uchun ish oʻrni 
ochilganini, ishga kirsa, yaxshigina maosh 
berishini aytdi. Muxlisa hech ikkilanmay, 
boshqalar qatori ishlash istagida aytilgan 
manzil tomon bordi.

Mahallasidan oʻn besh daqiqalik yoʻl yurib, 
Shahrisabz tumani markaziga yaqin hududda 
joylashgan “Oq saroy textile” korxonasiga 
yetib keldi.  Oradan chamasi yarim soatlar 
oʻtmasdan, tegishli hujjatlar rasmiylashtirilib, 
ishga qabul qilinganini aytishdi.

Korxonada dastlab yangi kelganlarga ish 
oʻrgatish uchun oʻquv kursi tashkil etildi. 
Tirishqoqligi sabab ishni tez oʻrganib oldi, 
koʻp oʻtmay, ip-yigiruv sexiga operatorlik 
vazifasi ishonib topshirildi.

— Anchadan beri oʻz ish oʻrnim boʻlishini 
orzu qilib yurgandim, — deydi “Oq saroy 
textile” korxonasi operatori Muxlisa  Ermatova. 
— Yangi sexga ishga qabul qilishganida 
juda mamnun boʻlgandim. Mana, bu yerda 
mehnat qilayotganimga ham bir yildan oshdi. 
Oyligimiz yaxshi. Turmush oʻrtogʻim xorijda 
yaxshi ish topolmay, yaqinda qaytib keldi. 
U kishi ham shu yerga ishga kirish istagida. 

Chetga chiqmasdan ham yaxshi daromadni 
shu yerdan topsa boʻlishi mumkinligini 
koʻrdik. Davlatimiz tomonidan berilgan 
imkoniyatlardan foydalanib, tomorqadan 
daromad olishni ham maqsad qilganmiz. 

                       

“YOSHLAR DAFTARI” 
YOʻL OCHDI”

Farangiz maktabni bitirib, oliygohda oʻqish 
niyatida edi. Kattagina orzular bilan institutga 
hujjat topshirib, imtihonga kirdi. Ammo 
omadi chopmadi. Yosh boʻlsa-da, shashti 
soʻnib, negadir tushkunlikka tushib qoldi. 
Bu vaziyatda biror ishga kirib, ota-onasiga 
yordam berishni maʼqul koʻrdi. Ish ham 
topilavermadi. Ishlash istagida taqillatmagan 
eshigi qolmadi. Birida yoshsan, yana birovi 
diplom kerak, baʼzilari boʻsh oʻrin yoʻq, deya 
javob berdi. Bor umidi “Yoshlar daftari”dan 
boʻldi. Oldinroq mahallaning yoshlar 
yetakchisi roʻyxatga olishini aytganda, rozilik 
bermagandi. Endi oʻzi borib yozdirib qoʻydi. 
Buni qarangki, oradan bir hafta oʻtmasdan, 
yoshlar yetakchisi qoʻngʻiroq qildi. 

Aytilgan manzilga kelib, qisqa fursatda 
ishchilar qatoridan joy oldi. Endigina 19 yoshda 
boʻlishiga qaramay, korxonaning eng faol 
xodimlaridan biri sifatida  eʼtirof etila boshladi.

— Shunday yirik toʻqimachilik korxonasida 
ishlayman, deb oʻylamagandim, — deydi 
Farangiz Raimova. — “Yoshlar daftari”ga 
kiritilgach, oʻz oʻrnimni topishga imkon 
yaratildi. Har yangi kunni oʻzgacha kayfiyatda 
kutib olaman. Korxona tomonidan qoʻyilgan 
avtobus ertalab mahalladan olib ketadi. Ishlash 
va dam olish uchun shart-sharoit yaratilgan. 
Maoshimizni ham vaqtida olamiz. Ishchilar 
orasida tengdoshlarim koʻp. Bu yerda tajriba 

oshirib, kelgusida oʻzim ham tikuvchilik sexini 
ochishni niyat qilganman. Agar orzularim 
amalga oshadigan boʻlsa, ish oʻrni yaratishga 
oʻz hissamni qoʻshaman.

                                           

EKSPORT HAJMI ORTADI 

“Oq saroy textile” Shahrisabz tumanida ip 
yigiruv, trikotaj-mato va paxtachilik klasteriga 
ixtisoslashtirilgan yirik korxonalardan biri 
hisoblanadi. Bu yerda paxtani qayta ishlab, 
ip-kalava hamda mato toʻqish sexlari mavjud. 
Korxona bugungi kunda mahsulotlarini 
nafaqat ichki bozorga, shu bilan birga, Rossiya, 
Xitoy va Turkiyaga ham eksport qiladi.  
Shuningdek, aholini ish bilan taʼminlashda 
tumanda yetakchilik qilmoqda. Bugungi 
kunda mazkur korxonada bir yarim mingdan 
ortiq kishining bandligi taʼminlangan. 

— Sexlarimizda ish uch navbatda tashkil 
etilgan, — deydi korxona rahbari Asqar 
Boboqulov. — Asosan, tayyor ip-kalava 
hamda mato toʻqish bilan shugʻullanamiz. 
Faoliyatimiz klaster tizimiga oʻtgach, paxtani 
oʻzimiz yetishtiramiz, yaʼni  fermerlar bilan 
fyuchers shartnoma tuzgan holda qabul 
qilib olyapmiz. Shu yerning oʻzida paxtani 
tozalab, qayta ishlash imkoni mavjud. Barcha 
uskunalarimiz xorijdan keltirilgan. 

Oʻtgan yili 3 million AQSH dollari 
qiymatidagi mahsulotlarimizni eksport 
qildik. Joriy yil bu koʻrsatkichni yanada 
oshirmoqchimiz. 

Korxonada oʻtgan yili 26 million dollarlik 
yangi loyiha amalga oshirildi. Natijada oʻtgan 
bir yil davomida sakkiz ming tonna paxtani 
qayta ishlash va ip-kalava ishlab chiqarish 
imkoniyati paydo boʻldi, qoʻshimcha 380 ta 
ish oʻrni yaratildi. 

INVESTITSIYALAR 
KOʻPAYMOQDA 

Shahrisabz tumanida 2023-yilda 4 million 
dollarlik xorijiy investitsiyalarni oʻzlashtirish 
belgilangan edi. Amalda esa bu 4,3 million 
dollarni tashkil etdi. 

Joriy yilgi reja esa yanada ulkan. 
2024-yilda 79 million dollarlik xorijiy 
investitsiya va kreditlarni oʻzlashtirish 
vazifasi yuklangan.

— Prezidentimizning 2023-yil 
28-noyabrdagi “Qashqadaryo viloyatining 
togʻli-rekreatsion hududlarida zamonaviy 
xizmat koʻrsatish va turizm obyektlarini 
barpo etish chora-tadbirlari toʻgʻrisida”gi 
qarori ijrosi doirasida keng koʻlamli ishlar 
amalga oshirilmoqda. Jumladan, joriy 
yilning birinchi choragida yettita loyiha 
doirasida oʻn million dollardan ortiq 
mablagʻ oʻzlashtiriladi, — deydi Shahrisabz 
tumani hokimi oʻrinbosari Muhammad 
Abdulxairov. — Birinchi navbatda, 
Angliyaning ikki yarim million dollarlik 
investitsiyasi hisobiga 5 MVt. va 400 kVt. 
quvvatdagi mikro GESlar qurilmoqda. 
Shuningdek, uchta yirik bank tomonidan 
mehmonxona, savdo majmualari, 
restoran hamda boshqa xizmat koʻrsatish 
shoxobchalari barpo qilinadi. 

Yuqoridagi tahlillarga koʻra, tumanda 
iqtisodiy barqarorlik taʼminlanayotgani 
bois, aholining turmush tarzi yaxshilanib, 
hayotdan roziligi ortmoqda. Bu jarayonda 
klaster tizimi katta ahamiyat kasb 
etayotir. 

Akbar RAHMONOV,
“Yangi Oʻzbekiston” muxbiri

AXBOROT TAYYORLOVCHIDA GAP KO‘P
Har kuni birgina qoʻlimizdagi telefon orqali yuzlab 
yangiliklardan xabardor boʻlamiz. Lekin biz tanishayotgan 
turli mazmundagi ushbu xabarlarning hammasini ham xolis, 
haqqoniy, deb boʻlmaydi.  

Xolmurod SALIMOV,
Oʻzbekiston Jurnalistlar 
uyushmasi raisi v.b.

davlatimiz rahbari Shavkat Mirziyoyev 
Oʻzbekiston axborot makonida milliy kontent 
yaratish, axborot xavfsizligi masalasiga bejiz 
alohida eʼtibor qaratmadi. 

Lugʻatlarda milliy soʻziga “xalqona, 
millatga tegishli, diniy, biror mamlakat, davlat 
va uning aholisiga oid, biror millat, xalqning 
oʻziga xos boʻlgan, uning xususiyatlarini 
ifodalovchi” deb, kontent soʻziga esa “oʻz-
oʻzini ifoda etish, tarqatish, marketing va / 
yoki nashr etish uchun nutq, yozuv yoki turli 
xil sanʼat turlari kabi biror-bir vosita orqali 
ifodalanishi kerak boʻlgan axborot vositasi”, 
deya izoh beriladi. Bundan milliy kontent 
tushunchasining qamrovi kengligi anglashiladi. 

Avvalo, milliy kontent deganda milliy 
manfaatlarimizni nazarda tutgan holda yurtimiz 
va dunyoda boʻlayotgan voqea-hodisalar haqida 
tayyorlangan xolis, haqqoniy materiallarni 
tushunamiz. 

Mamlakatimizda yurtdoshlarimiz 
maʼnaviyatini yuksaltirish, yoshlarni 

vatanparvarlik ruhida tarbiyalash, fan, taʼlim, 
iqtisodiyot, madaniyat, tadbirkorlik, sanʼat, 
sport, qoʻyingki, barcha sohalarda amalga 
oshirilayotgan islohotlar samarasi, yuzaga 
kelgan muammolar va erishilayotgan yutuqlar 
yoritiladigan har jihatdan pishiq-puxta, sifatli 
media mahsulotlar ham milliy kontentni 
boyitishga xizmat qiladi, deb oʻylayman. 

Yurtimiz tarixi va oʻziga xos jihatlari, 
geografiyasi, milliy davlatchiligimiz, 
jadid bobolarimiz, ulugʻ sarkardalarimiz, 
ajdodlarimiz hamda ijodkorlarimiz hayoti 
va faoliyati, milliy mentalitetimiz,  yurtimiz 
tabiati, milliy manfaatlarimiz, oʻzbek tili, urf-
odat va anʼanalarimiz haqida tayyorlanadigan 
ijodiy ishlar ham milliy kontent sirasiga kiradi. 

Oʻzbekiston Jurnalistlar uyushmasining 
2019-yil 17-iyul kuni boʻlib oʻtgan IV 
konferensiyasida qabul qilingan Oʻzbekiston 
jurnalistlarining kasb etikasi kodeksi oltinchi 
boʻlimida “Jurnalist qanday mavzuga 
qoʻl urmasin, milliy oʻziga xoslik, milliy 
maʼnaviyat va axloqiy qadriyatlarga, shu 
bilan birga, boshqa millat va elatlarning 
urf-odat hamda madaniyatiga nisbatan 
hurmat saqlaydi. Materialni tarqatishda 
adabiy til qoidalariga amal qiladi. Jurnalist 
mamlakatning axborot makonidagi nufuzi va 
jahon axborot maydonidagi imidjiga putur 
yetkazmaslikka intiladi”, deyilgan. Ayonki, 
jurnalistik material — milliy kontent tay-
yorlashning ham masʼuliyati bor. Qolaversa, 
ommaga keng tarqatiladigan kontent ishonchli, 
xolis va adolatli, oʻquvchi uchun qiziqarli 
boʻlishi, unga maʼno-mazmunli axborot berishi 
kerak. Bunday materiallar tay yorlash uchun 
esa muallif yetarlicha bilim va malakaga, 
mahoratga ega boʻlishi lozim.

Dunyoda kechayotgan hozirgi siyosiy 
vaziyat milliy kontent yaratish va koʻpaytirish 
masalasi oʻta dolzarb ekanini koʻrsatmoqda. 
Axborot xavfsizligini taʼminlash esa milliy 
xavfsizlik sohasida muhim vazifa sifatida 
alohida ahamiyatga ega. Kezi kelganda aytish 
joizki, Axborot va ommaviy kommunikatsiyalar 
agentligi tomonidan ishlab chiqilgan 
“Oʻzbekiston Respublikasi axborot  kodeksi” 
loyihasining  toʻrtinchi boʻlimi axborot 

xavfsizligiga bagʻishlangan. Kodeks loyihasiga 
shaxsning axborot xavfsizligi, jamiyatning 
axborot xavfsizligi, davlatning axborot 
xavfsizligi, ommaviy axborot vositalarida, 
jumladan, onlayn-platformalarda xavfsizlikni 
taʼminlash kabi moddalar kiritilgani eʼtiborga 
molikdir.

Shu kunlarda takomillashtirilayotgan mazkur 
axborot kodeksining qabul qilinishi natijasida 
jurnalistika va axborot sohasining huquqiy 
asoslari yanada mustahkamlanadi, media sohaga 
oid tarqoq holdagi, biroq mazmunan oʻxshash 
mavjud qonunlar bitta normativ-huquqiy hujjat 
shakliga keltiriladi. Boshqacha aytganda, sohaga 
oid qonunchiligimizda mavjud boʻlgan boʻshliq 
toʻldiriladi.

Har kuni dunyoda qanchadan-qancha 
voqea-hodisalar roʻy beradi. Turli qarama-
qarshiliklar, qurolli toʻqnashuvlar, bir davlat 

ikkinchisiga taʼsir oʻtkazishga urinish 
holatlariga guvoh boʻlmoqdamiz. Bu boradagi 
axborotlarning asosiy qismini xorij OAVlaridan 
olyapmiz. Ammo dunyo hayotiga oid 
axborotlarni ikkinchi yoki uchinchi manbadan 
olishni bosqichma-bosqich kamaytirish 
chora-tadbirlarini koʻrishimiz nihoyatda 
dolzarb. Shuning barobarida, xalqimizning 
mediasavodxonligi va maʼnaviyatini 
oshirish, barcha turdagi OAV, shuningdek, 
ijtimoiy tarmoqlar oʻzbek segmenti uchun 
milliy kontentni koʻpaytirish juda muhim. 
Zero, davlatimiz rahbari taʼkidlaganidek, 
“Dunyodagi voqealarga milliy manfaatlarimiz 
nuqtayi nazaridan baho bermas ekanmiz, bu 
ishlar xorijdan turib amalga oshirilishiga imkon 
yaratib bergan boʻlamiz. Chunki odamlardagi 
yangilik, tahliliy maʼlumot, real voqealarga 
boʻlgan ehtiyojni biz qondirmas ekanmiz, buni 

boshqalar qiladi”. 
Bugun ommaviy axborot vositalari soni 

koʻpayib, ijtimoiy tarmoqlar shiddat bilan 
rivojlanib bormoqda. Ular tarqatayotgan 
xabarlar soni oshgandan-oshmoqda. Shunga 
qaramasdan, uyqudan uygʻongandan to uyquga 
ketgunimizcha yangilik qidiramiz.

Umuman olib qaraganda, milliy media 
xalqimizning axborotga boʻlgan ehtiyojini 
qondirmoqda, deya olmaymiz. Shunday ekan, 
mamlakatimizdagi ommaviy axborot vositalari, 
Oʻzbekiston Jurnalistlar uyushmasi va uning 
hududiy boʻlimlari oldida bu boradagi ishlarni 
jonlantirish boʻyicha masʼuliyatli vazifalar 
turibdi. 

Ana shu vazifalardan kelib chiqqan 
holda, ishlab chiqilgan ish rejamizdan soha 
yetakchilari va olimlari, tajribali va taniqli 
ustoz jurnalistlar ishtirokida ommaviy axborot 
vositalari — gazeta va jurnallarda, internet 
nashrlarida, teleradiokanallarda, media soha 
uchun kadrlar yetishtiruvchi oliy taʼlim 
muassasalarida milliy kontent yaratish va uni 
koʻpaytirish sirlari, ilmiy asoslari boʻyicha 
seminar-treninglar, davra suhbatlari oʻtkazish 
ham oʻrin olgan. 

Milliy kontent tayyorlash boʻyicha amalga 
oshirilayotgan bunday ishlar doirasida “Eng 
yaxshi milliy kontent” respublika tanlovini 
oʻtkazish rejalashtirilmoqda. “Facebook” 
ijtimoiy tarmogʻida milliy kontentni 
koʻpaytirishga qoʻshgan hissasi uchun”, 
“Jadidlar haqidagi eng yaxshi materiallar 
uchun”, “Bolalarni kitobxonlikka qiziqtirgan 
blog-postlar uchun”, “Internet tarmogʻida eʼlon 
qilingan eng yaxshi milliy kontent uchun” kabi 
sakkizta nominatsiya boʻyicha oʻtkaziladigan 
tanlovda internet nashrlarida faoliyat olib 
borayotgan jurnalistlar, shuningdek, blogerlar 
qatnashishi belgilangan.

Bulardan koʻzlangan asosiy maqsad 
jurnalist va blogerlarimizning bilimi, malaka 
va tajribasini, faolligini oshirish, qolaversa, 
yangi Oʻzbekiston taraqqiyoti yoʻlida amalga 
oshirilayotgan izchil islohotlar samarasi keng 
yoritilishini taʼminlash hamda xalqimizga 
dunyoda boʻlayotgan voqea-hodisalar haqida 
ishonchli axborot taqdim etishdir. 

Shahrisabz tumanida 2023-yilda 4 million dollarlik xorijiy 
investitsiyalarni oʻzlashtirish belgilangan edi. Amalda 
esa bu 4,3 million dollarni tashkil etdi. Joriy yilgi reja 
esa yanada ulkan. 2024-yilda 79 million dollarlik xorijiy 
investitsiya va kreditlarni oʻzlashtirish vazifasi yuklangan.

NUQTAYI NAZAR

NAFASI
Iqtisodiy barqarorlik, oilaviy farovonlik jamiyatda oʻzaro hurmat, ishonch va mehrni 

mustahkamlaydi. Shu bois, Prezidentimiz Xorazmga tashrifi davomida yana bir qancha yangi 
loyihalar bilan tanishib, kelgusi rejalar haqida takliflarni ilgari surdi.

2024-yil 2-mart, 45-son

YANGI O‘ZBEKISTON

Prezidentimiz 29-fevral kuni 
Qoraqalpogʻiston Respublikasi Amudaryo 
tumaniga borib, yangi koʻprikning ochilish 
marosimida ishtirok etdi. Uning ochilishi 
bilan bogʻliq xabarlar, foto-videolavhalarni 
tomosha qilar ekanmiz, bundan toʻrt-besh 
yil avval Nukusdan Amudaryo tumaniga 
borganimiz yodga tushdi. Oʻshanda oʻtgan 
asrning elliginchi yillarida olib kelingan eski 
ponton koʻprikdan oʻtgandik. Oʻn besh kishilik 
ulovimiz dorda yurganday ikki yonga borib 
kelgan, biz, poytaxtdan borgan mehmonlar 
yurak hovuchlagan edik. Mezbonlar holatimizni 
koʻrib: “Shuncha oʻzgarish boʻlyapti, yangi 
koʻprik ham qurilib qolar”, degan edi orzu 
qorishiq umid bilan. 

Bugun xalqimizning ana shu orzusi ushaldi: 
yangi koʻprik, iqtisodiy-ijtimoiy ahamiyatga ega 
strategik inshoot qurib bitkazildi. Shu paytgacha 
daryo oʻzanidan toshadigan kezlari Amudaryo 
tumani aholisi avtomobilda Nukusga borish 
uchun Urganch va Beruniy orqali yurishga 
majbur edi. Bu yoʻlni 180 kilometrga uzaytirardi. 
Poyezddagi qatnov ham shu kabi qiyinchiliklarga 
sabab boʻlgan. Uzunligi 423 metr yangi koʻprik 
bu kabi muammolarga barham beradi. U bilan 
birga qurilgan Shovot — Qoraoʻzak bekatlarini 
bogʻlaydigan 85 kilometrlik temir yoʻl hamda 3 
ta vokzal yoʻlovchilar uzogʻini yaqin, ogʻirini 
yengil qiladigan boʻldi. 

Shu oʻrinda, bir voqea yodimga tushdi. 
Daryo qirgʻogʻida yurgan ovchi qirgʻovul otadi. 
Qush jon holatda qanot qoqib, daryoning narigi 
qirgʻogʻiga tushadi. U tomonda oʻynab yurgan 
bola qirgʻovulni qoʻlga oladi. Ovchi koʻpriksiz 
daryodan kechib oʻta olmasligini bilib, bolaga 
“Oʻlja senga, olib ketaver”, deydi. Bobom 
bolaligidagi shu voqeani eslab, ocharchilik 
yillarida qirgʻovulni berib yuborgan ovchi 
haqqiga duo qilardi. Oʻsha kuni uning ovi yana 
baroridan kelganmi-yoʻqmi, derdi. 

Albatta, bugun zamon oʻzgargan. Iqtisodiy 
ahvolimizni u davr bilan qiyoslab boʻlmaydi. 
Ammo koʻprikning ahamiyati hech zamonda 
oʻzgarmaydi. Yangi koʻprik ham mamlakat 
iqtisodiyoti, ham aholi turmush tarzida ana 
shunday muhim ahamiyat kasb etadi. Masalan, bu 
inshoot samarasida yoʻlning oʻtkazish qobiliyati 
4 barobarga oshadi. Bu bir kecha-kunduzda 12 
ming avtomobil harakatlanadi, degani. Natijada 
48 ming yoʻlovchining 2 soat vaqti tejaladi va 
daryodan xavfsiz oʻtishi taʼminlanadi. Albatta, 
bunday ulkan bunyodkorlik ishlari aholi 
kayfiyatiga ijobiy taʼsir qiladi. 

— Bu koʻprik nafaqat xorazmliklar, balki 
qoraqalpoq elining ham asriy orzularidan biri 
edi, — deydi Oʻzbekistonda xizmat koʻrsatgan 
madaniyat xodimi Gavhar Ibodullayeva. — 
Chunki tarixda Amudaryo — Jayhun asov 
daryo, dalli daryo, deb taʼriflangan. Ne-ne 
xonu sultonlar jilovlay olmagan mana shu azim 
daryo ustiga bunday muhtasham koʻprikning 
bunyod etilishi uchun, albatta, insonga daryoday 
joʻshqinlik, jurʼat, qudrat kerak edi. 

Bu koʻprikning salobati oʻz xalqini jonu 
dilidan sevgan, uning roziligi uchun huzur-
halovatidan kechgan Prezidentimizning 
 mehridaryoligi tufayli bugun koʻz oʻngimizda 

mana shunday mahobatli inshoot 
boʻy koʻrsatdi. Koʻprikning salobatiga, 

muhtashamligiga nazar solgan odam 
yangi Oʻzbekistonning bugungi shiddatli 
yangilanishlariga guvoh boʻladi. 

Davlatimiz rahbari taʼkidlaganidek, bu 
koʻprik, avvalo, oʻzbek va qoraqalpoq xalqlari 
oʻrtasidagi mustahkam ishonch, doʻstlik 
va hamkorlik koʻprigidir. Bu yoʻl jahonga 
ochilayotgan yangi Oʻzbekiston, yangi 
Qoraqalpogʻistonning taraqqiyot va farovonlik 
yoʻllaridir. Mana shu azim daryoning ikki 
sohilida yorugʻ kunlarni orzu qilib yashab 
kelayotgan ming -minglab yurtdoshlarimizning 
umidlari roʻyobga chiqqan tarixiy kun. 

Yangi inshoot ishonch va doʻstlik koʻprigi 
ekan, uni doim mustahkamlab borish kerak 
boʻladi. Xoʻsh, bu koʻprikka ishonch tirgaklari 
qanday qoʻshiladi? Albatta, buning uchun 
ijtimoiy-iqtisodiy barqarorlikni taʼminlash 
borasidagi islohotlarni jadal davom ettirish 
kerak. Iqtisodiy barqarorlik, oilaviy farovonlik 
jamiyatda oʻzaro hurmat, ishonch va mehrni 
mustahkamlaydi. Shu bois, Prezidentimiz 
Xorazmga tashrifi davomida yana bir qancha 
yangi loyihalar bilan tanishib, kelgusi rejalar 
haqida takliflarni ilgari surdi. 

Dunyo tajribasidan koʻrib turibmizki, 
kadrlar salohiyati, ishlab chiqarish koʻlamining 
kengligi tabiiy boyliklardan ham koʻproq naf 
keltiryapti. Shuning uchun keyingi yillarda 
ishlab chiqarishga alohida eʼtibor berilmoqda. 
Xususan, agrosanoatda klasterlar tomonidan 
zamonaviy korxonalar qurilib, tayyor 
mahsulotlar ishlab chiqarish kengaymoqda. 
“Xiva klaster” masʼuliyati cheklangan 
jamiyatining toʻqimachilik korxonasi faoliyatini 
bunga misol keltirish mumkin.

Klaster tomonidan oʻtgan yil noyabrda Xiva 
tumanida ishga tushirilgan korxona Turkiya, 
Germaniya va Xitoyning zamonaviy uskunalari 
bilan jihozlangan. Bu yerda 500 kishining 
bandligi taʼminlandi. Bu 500 oilaning iqtisodiy 
barqarorligi, farovonligi, ijtimoiy sogʻlomligiga 
ijobiy taʼsir qildi, degani. Shuningdek, korxona 
yiliga 7 ming tonna ip-kalava, 4 ming tonna 
trikotaj-mato, 10 million dona tikuv-trikotaj 
mahsulotlari ishlab chiqarish quvvatiga ega. 
Sifati xalqaro standartlarga javob beradigan 
bu mahsulotlar toʻliq eksportga yoʻnaltiriladi. 
Bu — korxonaning yillik eksport salohiyati 
15 million dollar, degani. Mamlakat iqtisodiga 
munosib hissa qoʻsha oladigan korxona 
xivaliklar iftixoriga aylangan, desak mubolagʻa 
boʻlmaydi. 

— Prezidentimizning klaster tizimini yaratib 
berishi biz uchun juda katta imkoniyatlar eshigini 
ochdi, — deydi “Xiva klaster” masʼuliyati 
cheklangan jamiyat taʼsischisi Alisher 
Sobirov. — Chunki oldin xomashyo topishda 
qiyinchiliklar boʻlardi. Topsak ham uning sifati 
toʻgʻri kelmas, toʻgʻri kelsa, uzilishlar sabab turli 
muammolar boʻlardi. Endilikda xomashyodan 
koʻnglimiz toʻq. Bu esa, oʻz navbatida, bizda 
keyingi bosqichlarga oʻtish imkoniyatini berdi. 
Natijada hozir korxonada toʻquv, boʻyash yoʻlga 
qoʻyilib, tayyor mahsulot ishlab chiqarishga 
yetib keldik.

Iqtisodiyot tarmoqlaridagi bugungi 
tendensiyadan kelib chiqib, korxonamizda 
energiyatejamkorlikka alohida eʼtibor 
qaratilmoqda. Masalan, kuz -qish oylarida 
xonalar ishlab chiqarish jarayonida hosil 
boʻladigan issiq suv yordamida isitiladi. 
Natijada katta miqdordagi tabiiy gaz  tejalyapti. 

Shuningdek, majmua tomlariga umumiy 
quvvati 60 kilovattlik quyosh panellarini ham 
oʻrnatdik. Bularning hisobiga mahsulot tannarxi 
raqobatchilarnikiga nisbatan past boʻlmoqda. 
Shuningdek, bu yerda xorijiy hamkorlar talabiga 
asosan, sifat nazorati, kasb oʻrgatish markazi 
tashkil etilgan. Chiqindilarni qayta ishlab, 
foydalanish yoʻlga qoʻyildi.

Darhaqiqat, sanoat-ishlab chiqarishning 
klasterlar tizimida tashkil etilishi xomashyo 
sotuvchilarga ham, ishlab chiqaruvchi 
korxonalar uchun ham foydali boʻladi. Buni 
mazkur toʻqimachilik klasteri misolida ham 
koʻrish mumkin.

M a s a l a n ,  k l a s t e r  t o m o n i d a n 
2018-2023-yillarda 105 million dollarlik 
loyihalar amalga oshirilgan. Natijada 
yillik 50 million dollarlik eksport quvvati 
yaratilgan. Klaster tizimida jami 800 dan 
ortiq yigit-qiz ishlamoqda. Hozirda boshqa 
korxonalar bilan hamkorlikda yogʻ, sovun, 
tuxum, sut mahsulotlari, poyabzallar kabi 
20 ga yaqin tovarlar ishlab chiqarilmoqda. 
Shunday imkoniyatlardan oqilona foydalanib, 
faoliyat turini yanada kengaytirish kerak. 
Negaki, shiddatli zamonda bir daqiqa ham 
rivojlanishdan toʻxtab boʻlmaydi. Shu bois, 
kelgusida mazkur klaster tizimida paxta 
yetishtirish va ishlab chiqarish hajmini 
oshirish, qoʻshilgan qiymatli mahsulotlar 
olish, kichik hajmli yuk mashinalarini 
mahalliylashtirish kabi istiqbolli rejalar 
moʻljallangan. 

Bugun dunyo hamjamiyati oldida sanoatni 
rivojlantirish bilan bir qatorda tabiatga zarar 
yetkazmaslik masalasi ham turibdi. Buning 
eng optimal yechimlaridan biri chiqindini 
qayta ishlashdir. Mazkur klaster yaqin 
yillarda chiqindisiz ishlab chiqarishga oʻtishi 
rejalashtirilgan. Bu istiqbolli loyihalar amalga 
oshgach, 10 mingdan 30 minggacha ish oʻrni 
yaratilishi moʻljallanmoqda. Umuman olganda, 
kelgusi yillarda Xorazm viloyatida keng koʻlamli 
islohotlar amalga oshirilishi kutilyapti. Xorazm 
viloyatida amalga oshirilishi rejalashtirilayotgan 
investitsiya loyihalarining taqdimotida shu 
haqda soʻz bordi.

Jumladan, viloyatda chet ellik investorlar 
bilan hamkorlikda mashinasozlik, shaharsozlik, 
kimyo, toʻqimachilik, qurilish materiallari, 
tibbiyot, oziq-ovqat kabi muhim tarmoqlarda 
umumiy qiymati 1,5 milliard dollarlik oʻnlab 
loyihalar ishlab chiqilgan. Taqdimotda shundan 
umumiy qiymati 660 million dollardan ziyod 18 
ta loyiha haqida axborot berildi. 

Dunyoning qadim tarixida mamlakat boy 
boʻlishi kerak, degan qarash ustuvorlik qilgan. 
Bu oddiy xalq uchun jabr edi. Bugun xalq 
ham, mamlakat ham birdek iqtisodiy barqaror 
boʻlmasdan taraqqiyotga erisha olmasligi 
oydinlashdi. Yurtimizda tadbirkorlikka katta 
ahamiyat berilayotganining tub mohiyati ham 
shunda. Tadbirkor boy, koʻp soliq toʻlovchiga 
aylanishi uchun xususiy mulk daxlsizligi, unga 
egalik qilish imkoniyati keng boʻlishi talab 
etiladi.

Xorazmdagi muloqot davomida davlat mulki 
va yer uchastkalarini xususiylashtirishda 5-yil 
ichida boʻlib-boʻlib toʻlash imkoniyati yaratilishi 
qayd etildi. Bundan tashqari, iqtisodiy va 
sanoat zonalarida olgan majburiyatini bajargan 
tadbirkorlar yer va binoni xususiylashtirishi 
mumkin boʻladi. Eksportchilarga boshqa 

viloyatdan xomashyo yetkazib berish uchun yoʻl 
xarajatlarining 50 foizi qoplanadi. Qolaversa, 
2020-yilda uchta bank ishtirokida tuzilgan 
investitsiya kompaniyasi transformatsiya qilinib, 
unga tadbirkorlarga 30 foizgacha ulushdor boʻlib 
kirish vakolati beriladi.

Yana bir muhim jihatlardan biri, Hazorasp 
erkin iqtisodiy zonasidan samarali foydalanib, 
sanoat loyihalari joylashtiriladi. Urganch 
tumanida texnopark tashkil qilinadi. Shular 
qatorida, “Damas” va “Labo” avtomobillari 
hamda ularning ehtiyot qismlarini ishlab 
chiqarish hajmini oshirish, ip-kalavani 
qayta ishlash darajasini 60 foizga yetkazish, 
farmatsevtika mahsulotlarini koʻpaytirish 
borasidagi ishlar ham jiddiy koʻrib chiqiladigan 
boʻldi. 

Bugun kambagʻallikni qisqartirish borasida 
koʻplab loyihalar amalga oshirilmoqda. Xorazm 
viloyati misolida bu boradagi ishlarning 
yangi davri boshlanmoqda, desak mubolagʻa 
boʻlmaydi.

Jumladan, davlatimiz rahbari mahallalarda 
tadbirkorlikni rivojlantirish masalasiga alohida 
toʻxtalib oʻtdi. Buning uchun 11,5 trillion soʻm 
kredit yoʻnaltiriladigan boʻldi. Bu mablagʻdan 
samarali foydalanish uchun har bir tuman 
va shaharni kompleks rivojlantirish dasturi 
tasdiqlanadi. Shu dastur asosida rejali ishlar 
amalga oshiriladi. Muhim jihatlardan biri esa 
Xorazmda Xitoy tajribasi asosida “uy sanoati” 
rivojlantiriladi. Masalan, Bogʻot, Yangiariq, 
Yangibozor, Qoʻshkoʻpir hamda Urganch 
tumanlarida jun va pillani qayta ishlash, 
Hazorasp, Xiva, Tuproqqalʼa va Xonqada gilam 
toʻqish ommalashgan. Asrlar osha ajdodlar 
hunarini davom ettirib kelayotgan aholini 
ragʻbatlantirish orqali ishlab chiqarish koʻlami 
kengayadi. Yaʼni ipakchilik va gilamchilik 
kooperatsiyalari tashkil qilinadi. Xonadonlarda 
ixcham uskunalar oʻrnatish uchun 100 million 
soʻmgacha garovsiz kredit beriladi. Bu oʻz-
oʻzidan ish oʻrinlari yaratiladi, aholi turmush 
tarzi yanada yaxshilanadi, degani. Shuningdek, 
oilaviy tadbirkorlik dasturi doirasida bu yil 5 
mingta xonadonda intensiv usulda baliq boqish, 
4400 xonadonga tikuvchilik, parranda, chorva, 

asalari va bogʻdorchilik boʻyicha moliyaviy 
koʻmak beriladi. 

Ammo bu koʻlamni Xorazmda yanada 
kengaytirish imkoniyati bor. Bu iqtisodiyotning 
asosiy drayveri boʻlgan turizm sohasidir. 
Prezidentimiz viloyatga tashrifi davomida 
turizmni rivojlantirish boʻyicha 3 yillik dastur 
qabul qilinishini aytdi. Xoʻsh, bu borada qanday 
ishlar amalga oshiriladi? Ajdodlarning moddiy-
madaniy merosidan oqilona foydalanish uchun 
nimalarga ahamiyat berish zarur? 

Davlatimiz rahbarining viloyat faollari bilan 
boʻlgan uchrashuvida shu kabi savollarga javob 
topildi. Avvalo, har qanday soha rivoji uchun 
moddiy taʼminot kerak. Shu bois, endi turizmni 
qoʻllab-quvvatlash jamgʻarmasining tushumi 
3 yil davomida Xorazmning oʻzida qoldiriladi. 
Bu tushumning koʻproq boʻlishi sayyohlarning 
tashrifiga bogʻliq. Ularni Xorazmga chorlash 
uchun esa turistlarga bir yil davomida cheklovsiz 
viloyatga kirish uchun “Oʻzbekiston — mening 
ikkinchi uyim” viza tizimi joriy qilinadi. Bu 
uyidan olisga ketgan odam otamakonga qanday 
sogʻinch va quvonch bilan qaytsa, xorijlik 
mehmonlarning koʻhna kentga shunday ishtiyoq 
bilan kelishiga turtki boʻlsa, ne ajab. Albatta, 
bunday mehmonlarni xalqimiz ochiq chehra 
bilan qarshi oladi. 

Sayyohlarni jalb etadigan yana bir jihat milliy 
taomlarimizdir. Ayniqsa, xorijlik sayyohlar 
Xorazm taomlarini sevib isteʼmol qiladi. 
Demak, bu taomlar targʻibotini kuchaytirish, 
ayni paytda ovqatlanish uchun qulay sharoitlar 
yaratish kerak. Shuning uchun Xiva shahrida 

24 soat ishlaydigan restoran, kafe va ovqat 
rastalari ishga tushiriladi. Zero, sayyohlar oʻzi 
istagan vaqtda koʻngli xushlagan taomni topa 
olsin, miriqib hordiq chiqarsin. Bu sohaning 
jozibadorligi uchun nihoyatda muhim omil 
hisoblanadi.

Bundan tashqari, mehmonlar xalqimiz 
oʻtmishi, milliy qadriyatlarimizga ham 
qiziqadi. Sayyohlarga bularning barchasini 
bitta joyda jamlab koʻrsatib berish ham muhim 
jihatlardan biri. Shu bois, Urganch shahrida 
“Lazgi” va “Avesto” muzeylarini tashkil 
qilish taklifi ayni muddao boʻldi. Bunday 
imkoniyatlar Xorazmni xalqaro maydonda 
bepul reklama qilish imkonini ham beradi. 
Negaki, sayyohlar barcha zamonda ham 
oʻzlari koʻrgan oʻlkalar haqida boshqalarga 
hikoya qilib berishni yoqtirgan. Dunyoning 
turli burchagidan kelgan mehmonlar qadim 
Xorazm, uning uzoq oʻtmishi, madaniyati, 
sanʼati bilan qancha koʻp va yaqindan tanishsa, 
oʻz yurtida bu haqida shuncha koʻp soʻzlaydi. 
Rasm,  videolavhalar qilib yaqinlariga 
yuboradi. Bu biznes olamida sodda qilib “oʻzi 
yuradigan reklama” deyiladi. 

Hudud toʻla-toʻkis taraqqiy etishi uchun ilm-
fanning eng soʻnggi yutuqlaridan foydalanish 
zarurati tugʻiladi. Buning uchun xorijlik 
mutaxassis va sarmoyadorlarni jalb etish kerak. 
Ular oʻz sarmoyasi, biznes rejasi asosida kelib, 
sohadagi bilim va koʻnikmasini ham boʻlishadi. 
Ana shunday sarmoyadorlardan biri xitoylik 
Chang Xe Shengdir. 

— Oʻzbekiston Prezidenti bilan 
koʻrishganimdan juda xursandman, — deydi 
Chang Xe Sheng. — Uchrashuvda viloyatda 
chet ellik investorlar bilan hamkorlikda 
mashinasozlik, shaharsozlik, kimyo, 
toʻqimachilik, qurilish materiallari, tibbiyot, 
oziq -ovqat kabi muhim tarmoqlarda umumiy 
qiymati 1,5 milliard dollarlik oʻnlab loyihalar 
ishlab chiqilganidan xabardor boʻldim.

Davlatingiz rahbari loyihalarimizning 
iqtisodiy samaradorligi bilan tanishib, ularni 
jadallashtirish, tadbirkorlarga qoʻshimcha 
sharoit yaratish boʻyicha mutasaddilarga 
topshiriqlar berdi. 

Loyihalarimiz bir nechta. Shulardan biri 
Xorazmda kanalizatsiya tizimini yaxshilash 
boʻyicha. Yana bir loyihamiz qurilish uchun 
rangli boʻyoqlar ishlab chiqarish. Bu ham 
Oʻzbekiston uchun katta iqtisodiy ahamiyatga 
ega. Chunki biz ishlab chiqarmoqchi boʻlgan 
mahsulotlar hozirda mamlakatingizga import 
hisobiga kirib kelmoqda. 

Eng muhimi, Shavkat Mirziyoyev biz, 
investorlarga bergan barcha vaʼdalarini 
bajaryapti. Xavfsizligimiz, loyihalarni tez 
amalga oshirish uchun mutasaddilarning 
biriktirilishi shular jumlasidan.

Mamlakatingizga sarmoya kiritishimiz 
Oʻzbekiston Prezidentining Shenchjen 
shahriga tashrifining mantiqiy davomi 
boʻldi, desak mubolagʻa boʻlmaydi. Ochigʻi, 
loyihalarimizning bunchalik qisqa vaqtda amalga 
oshirilish jarayoni boshlanishini kutmagandik. 
Shuning oʻzi ham Oʻzbekistonda rivojlanish 
jarayoni tez surʼatlarda davom etayotganining 
tasdigʻidir.

Tashrif doirasida Prezidentimizga 
Xorazmning ijtimoiy-iqtisodiy istiqboli 
uchun muhim yana koʻplab yangi loyihalar 
taqdim etildi. Masalan, sholichilik boʻyicha. 
Ushbu yoʻnalishda ilmiy yondashuvlarni joriy 
etish vaqti kelgan. Bu borada Filippindan olib 
kelingan shoʻrga chidamli navlarni Xorazm 
sharoitiga moslash, Janubiy Koreya bilan 
hamkorlikda sholi urugʻchiligi korxonasi 
tashkil etish zarurligi aytildi. Muhim jihati, 
sholichilikda hosildorlikni 150 sentnerga 
chiqargan dehqonlarga mahsulotining 
yarmini eksport qilishga ruxsat berish taklifi 
bildirildi. 

Davlatimiz rahbari yaqinlashib kelayotgan 
muborak oyda ehtiyojmand insonlar, ayniqsa, 
farzandlarimiz holidan xabar olish, ularni har 
tomonlama qoʻllab-quvvatlash muhimligini 
qayd etdi. Bu tashabbus ortidan eshitishda 
nuqsoni bor 500 nafar bolaga bepul koxlear 
apparati va boshqa implantlar qoʻyish uchun 62 
milliard soʻm ajratiladigan boʻldi. Yana 2 ming 
bola eshitish moslamasi bilan taʼminlanadi.

Maqolamiz avvalida xorazmliklarni 
mehnatsevar, sinovlarga matonatli, deya 
taʼrifladik. Shu bilan birga, ular ishbilarmon 
va gʻayrat-shijoatli el hisoblanadi. Ularning 
koʻnglidan joy olish, ishonchini qozonish uchun 
erkin faoliyat yuritishga imkoniyatlar yaratish, 
soʻzda sobitlikning oʻzi yetarli. Bugun davlatimiz 
rahbari ana shu imkoniyatlar eshigini ochib 
berish uchun ustuvor vazifalarni koʻrsatib oʻtdi. 
Endi ularning ijrosi uchun masʼullarning sobit 
qadamligi kerak, xolos. Binobarin, xorazmliklar 
oʻzlari kabi ochiq chehrali, toʻgʻrisoʻz insonlarni 
qadrlaydi. Sinovlarga qaramay, ular ortidan 
mardona ergashadi.

Lutfulla SUVONOV,
Boboravshan GʻOZIDDINOV,

“Yangi Oʻzbekiston” muxbirlari

Boshlanishi 1-betda

Davlatimiz rahbari taʼkidlaganidek, bu koʻprik, avvalo, oʻzbek va qoraqalpoq 
xalqlari oʻrtasidagi mustahkam ishonch, doʻstlik va hamkorlik koʻprigidir. 
Bu yoʻl jahonga ochilayotgan yangi Oʻzbekiston, yangi Qoraqalpogʻistonning 
taraqqiyot va farovonlik yoʻllaridir. Mana shu azim daryoning ikki sohilida yorugʻ 
kunlarni orzu qilib yashab kelayotgan ming -minglab yurtdoshlarimizning 
umidlari roʻyobga chiqqan tarixiy kun. TARAQQIYOT ODIMLARI



JARAYON4 “Tuproqni muhofaza qilish va uning unumdorligini oshirish toʻgʻrisida”gi qonun, 
avvalo, tabiiy boyligimizga boʻlgan munosabatimiz, masʼuliyatimizni yanada oshiradi. 

Ota-bobolarimiz aytganidek, ona yer bizni boqadi, toʻydiradi. Demak, uni muhofaza qilish, 
asrab-avaylashga barchamiz masʼul.

YANGI O‘ZBEKISTON

Yaʼni meʼyoridan ortiq issiq harorat 
sabab tuproqlarning yemirilishi, shoʻrlanish, 
qurgʻoqchilik ortib boryapti. Ushbu 
muammoning asosiy qismi, avvalo, oziq-ovqat 
xavfsizligiga borib taqaladi. Joriy yilning 
2-fevral kuni yurtimizda uzoq kutilgan muhim 
hujjat kuchga kirdi — “Tuproqni muhofaza 
qilish va uning unumdorligini oshirish 
toʻgʻrisida”gi Oʻzbekiston Respublikasi qonuni 
davlatimiz rahbari tomonidan imzolandi. 
Ushbu qonunning ahamiyati, mamlakatimiz 
tuprogʻining hozirgi holati, uni muhofaza qilish 
va hosildorligini koʻpaytirishga qaratilgan 
harakatlar xususida Tuproqshunoslik 
va agro kim yoviy tadqiqotlar instituti 
direktori, biologiya fanlari doktori Shuhrat 
 BOBOMURODOV bilan suhbatlashdik. 

— Qishloq xoʻjaligining asosini yer tashkil 
etadi. Unumdor tuproq boʻlmagan joyda 
sifatli mahsulot yetishtirib, moʻl hosil olish 
amri mahol. Shu jihatdan, har bir davlatning 
oziq-ovqat xavfsizligi ham bevosita tuproq 
holatiga bogʻliq boʻlib qoldi, — deydi 
Sh.Bobomurodov. — Gap shundaki, tuproqning 
nuragan togʻ jinslaridan eng katta farqi uning 
unumdorligidadir. Ana shu unumdor yuzada 
inson uchun zarur oziq-ovqat mahsulotining 95 
foizga yaqini yetishtiriladi. Demak, tuproqdan 
samarali foydalanish va uning unumdorligini 
oshirish nafaqat qishloq xoʻjaligi sohasining 
bir qismi, balki mamlakat miqyosidagi dolzarb 
masaladir.

Afsuski, sayyoramizda yer resurslariga 
boʻlgan tabiiy va antropogen taʼsir ortib 
boryapti, natijada degradatsiya jarayonlari 
faollashgan. Bu hozirgi vaqtda global muammo 
boʻlib, hech bir mintaqa yoki davlat oʻzini 
tuproq degradatsiyasi muammosidan toʻliq xoli 
boʻlgan, himoyalangan deb hisoblay olmaydi. 
Bunday salbiy jarayonlar yurtimiz qishloq 
xoʻjaligida foydalaniladigan tuproqlarda ham 
mavjud. Ular sirasiga shoʻrlanish, eroziya, 
gumus va oziqa elementlarning kamayishi, 
turli kimyoviy vositalar bilan ifloslanish kabi 
oqibatlarni kiritish mumkin. Keyingi yillarda 
olib borilgan tadqiqotlarda mamlakatimizdagi 
sugʻoriladigan yerlarning qariyb 50 foizga 
yaqini turli darajada shoʻrlangani, 69 foizga 
yaqin tuproq ustki qatlamida gumus miqdori 
bor-yoʻgʻi 0,5-1 foizni tashkil etgani, 600 ming 
gektar yaylov yerlari degradatsiyaga uchragani 
ham buni yaqqol koʻrsatmoqda. 

Yurtimizda uzoq yillar davomida qishloq 
xoʻjaligi sohasiga eskicha usulda yondashilib, 
yerlarning holatiga sovuqqon munosabatda 
boʻlib kelingani buning sabablaridan biri. 
Tuproqlarni asrash, unumdorligini oshirishga 
deyarli eʼtibor qaratilmagan. Natijada ular 
achinarli ahvolga kelib qoldi. Vaholanki, tabiiy 
muvozanatni saqlash uchun ham tuproqqa 
nisbatan gʻamxoʻrlikni kuchaytirish zarurati 
allaqachon yuzaga kelgandi. Shu bois, keyingi 
yillarda bu borada aniq va tizimli harakatlar 
boshlandi. Nafaqat iqtisodiy va tashkiliy, balki 
huquqiy jihatlarini taʼminlashga ham katta 
eʼtibor qaratilyapti.

Chunki qishloq xoʻjaligi sohasi hozir 
mamlakatimiz iqtisodiyotining eng muhim 
yoʻnalishlaridan biri. 2022-2026-yillarga 
moʻljallangan Yangi Oʻzbekistonning 
taraqqiyot strategiyasida ushbu tarmoqni ilmiy 
asosda intensiv rivojlantirish orqali dehqon 
va fermerlar daromadini kamida 2 baravar 
oshirish, qishloq xoʻjaligining yillik oʻsishini 
kamida 5 foizga yetkazish maqsad qilib olingan. 
Mazkur maqsadga erishish uchun esa tuproq 
unumdorligini oshirish va muhofaza qilish 
asosiy ustuvor yoʻnalishlar qatoriga kiradi. 

Oʻtgan yili Dubay shahrida boʻlib 
oʻtgan BMTning Iqlim oʻzgarishi boʻyicha 
konferensiyasida (COP28) davlatimiz 
rahbari ushbu masalaga eʼtibor qaratganini 
eslaylik. Prezidentimiz oʻz nutqida iqlim 
oʻzgarishlarining salbiy oqibatlari barqaror 
rivojlanish yoʻlida eng asosiy tahdidga 
aylanganini taʼkidladi. Qayd etilganidek, 
global iqlim oʻzgarishining salbiy oqibatlari, 

Qishning soʻnggi oyida yurtimiz boʻylab birin-ketin davom 
etgan yogʻingarchilik koʻpchilikning koʻnglidagi ish boʻldi. 
Dehqonlar yerlarimiz toʻyinib, bahorda zarur boʻladigan suv 
zaxiralarini yaratib olishidan umidvor.  
Ota-bobolarimiz yogʻingarchilik koʻp boʻlsa, qurgʻoqchilik 
boʻlmaydi, degan. Bizning davrimizga kelib, global iqlim 
oʻzgarishlari taʼsirida yuzaga kelayotgan qurgʻoqchilik, 
suvsizlik kabilar aynan jiddiy xavfga aylangani rost. Ayniqsa, 
Orol muammosi sabab Markaziy Osiyoda vaziyat keskinlashib 
bormoqda. Mintaqada havo haroratining oshishi jahondagi 
oʻrtacha koʻrsatkichdan ikki baravar koʻpaygan. Bu bevosita 
tuproq sifati va hosildorligiga salbiy taʼsir koʻrsatmoqda.

tuproq yemirilishi, muntazam chang va 
qum boʻronlari, ichimlik suvi taqchilligi, 
havo ifloslanishi, bioxilma-xillik qisqarishi, 
hosildorlik keskin pasayishi va yerlar 
degradatsiyasining oldini olish, oziq-ovqat 
xavfsizligini kafolatli taʼminlash kabi 
koʻplab boshqa muammolar mintaqada 
istiqomat qilayotgan millionlab odamlar 
hayoti farovonligiga tahdid solyapti. Ayniqsa, 
qishloq xoʻjaligi sohasi bundan jiddiy zarar 

koʻrib, tuproq unumdorligi pasayishiga olib 
kelayotgani insoniyat oldiga muhim vazifalarni 
qoʻymoqda. Agar bugun biz tuproqlarni 
muhofaza qilmasak, ertaga oqibatlar koʻlami 
yanada ortishi hech gap emas.

— Bu borada yangi qonun qabul qilinishi 
vaziyatni qanchalik yumshatadi? Yaʼni huquqiy 
asos tuproq muhofazasini oshirish borasida 
qanday vazifalarni qoʻymoqda?

— “Tuproqni muhofaza qilish va uning 
unumdorligini oshirish toʻgʻrisida”gi 
qonun, avvalo, tabiiy boyligimizga boʻlgan 
munosabatimiz, masʼuliyatimizni yanada 
oshiradi. Ota-bobolarimiz aytganidek, ona yer 
bizni boqadi, toʻydiradi. Demak, uni muhofaza 
qilish, asrab-avaylashga barchamiz masʼul.

Shu jihatdan, mazkur qonunning maqsadi 
zaminimiz tuproq qatlamini muhofaza qilish, 
unumdorligini saqlash, tiklash va oshirish 
sohasidagi munosabatlarni tartibga solishdan 
iborat. Qonun 4 bob, 29 moddadan iborat 
boʻlib, atrof-muhitning barqaror faoliyatini 
taʼminlash, tabiiy ekologik tizimlarni muhofaza 
qilish, tuproqdan samarali va ehtiyotkorlik 
bilan foydalanish, uning sifati va unumdorligini 
saqlash hamda salbiy taʼsirlardan himoya qilish 
kabi dolzarb masalalarga eʼtibor qaratadi.

Jumladan, qonunning 10-moddasida 
Vazirlar Mahkamasining tuproqni 
muhofaza qilish va uning unumdorligini 
oshirish sohasidagi vakolatlari keltirilgan. 
18-moddasiga esa tuproq monitoringini amalga 

oshirish, uning unumdor qatlamini sidirib 
olish, saqlash va foydalanish tartibini belgilash 
ham kiritilgan. Bunga koʻra, tuproqning 
unumdor qatlami sidirib olinmagan va 
saqlanmagan fakti aniqlanganda, yetkazilgan 
zararning oʻrni mahalliy byudjetdan qoplanadi. 
Mazkur pul mablagʻlaridan qishloq xoʻjaligida 
yerlarning meliorativ holatini yaxshilash 
uchun foydalaniladi. 

Shuningdek, qonunning yana bir eʼtiborli 

jihatiga toʻxtalib oʻtmoqchiman. 
9-modda bilan tuproqni muhofaza 
qilish va uning unumdorligini oshirish 
sohasidagi faoliyatni davlat tomonidan 
qoʻllab-quvvatlashning asosiy 
yoʻnalishlari belgilab berilyapti. Bunda 
shu vaqtgacha qishloq xoʻjaligi amaliyotida 
boʻlmagan tartib joriy qilinmoqda, yaʼni qishloq 
xoʻjaligiga moʻljallangan yerlarning sifati 
yaxshilangan (bonitet bali oshgan) taqdirda 
soliq toʻgʻrisidagi qonunchilikka muvofiq yer 
soligʻini toʻlashga doir imtiyozlar berilmoqda. 
Qisqacha aytganda, yerdan foydalanuvchilar 
tuproq unumdorligini oshirganda iqtisodiy 
jihatdan ragʻbatlantiriladi.  

Umuman, ushbu yoʻnalishda yechimini 
kutayotgan masalalar koʻp. Masalan, 
tuproqning sifati va ekinlar hosildorligini 
oshirish uchun uning tarkibini boyitish, mineral 
oʻgʻitlarni tabaqalashtirib qoʻllashimiz lozim. 

Tuproqshunoslik va agrokimyoviy 
tadqiqotlar instituti tahlillariga koʻra, 
bugungi kunda yurtimizdagi 3,7 million 
gektar sugʻoriladigan yerlarning 2,5 million 
gektarida gumus miqdori 1 foizdan past 
darajada. Solishtirish uchun aytadigan boʻlsak, 
tuproqdagi gumus miqdori 1 foizgacha boʻlsa, 
paxtadan gektaridan 30 sentner, 1,1 foiz boʻlsa, 
34 sentner hosil olinadi. Tuproq tarkibida 
gumus miqdorini oshirish hisobiga paxtadan 
qoʻshimcha 4 sentner, bugʻdoydan esa 9-13 
sentner hosil olish mumkin. 

Qarorda tuproq unumdorligini oshirish 
uchun maqsadli subsidiya ajratish tizimini 
joriy qilish ham nazarda tutilgan. Dastlab bu 
tajriba tariqasida yurtimizning 13 ta tumanida 
amalga oshiriladi. Birinchi yilda subsidiyaning 
70 foizi oldindan toʻlab berilishi, ikkinchi yilda 
esa hosildorlik natijasiga qarab, yana 30 foiz 
berilishi koʻzda tutilgan. Subsidiya miqdori 
har gektar uchun 1 million soʻmni tashkil 
qilib, hosildorlikni 10 foizga oshirgan yerdan 
foydalanuvchilarga beriladi.

Yuqoridagi qonunning mohiyati ham 
shunda. Yaʼni belgilangan maqsadlarni amalga 
oshirishda huquqiy asos boʻlish barobarida, 
koʻplab vazifalar, ilmiy tadqiqotlar, yangi 
loyihalarni ishga tushirishga yoʻl ochadi. 

— Ilmiy tadqiqotlar haqida gapirdingiz. 
Hozir mamlakatimiz qishloq xoʻjaligi 
zamonaviy, raqamlashgan sohaga aylangan. 
Tuproqlarni muhofaza qilish yoʻnalishida bu 
qanchalik koʻzga tashlanadi? Mavzuga oid 
muammolar yechimida qanday innovatsion 
loyihalar, ilmiy izlanishlar olib borilyapti?

— Bu borada, avvalo, sohaga ilm-fan va 
zamonaviy innovatsiyalarni olib kirish eng 
toʻgʻri yechimdir. Taʼkidlayotganimizdek, 
buni yurtimiz qishloq xoʻjaligi sohasida 
erishilayotgan yutuqlar misolida ham koʻrish 
mumkin. Yaʼni olimlarimiz endi kichik 
tadqiqotlardan tortib, katta loyihalargacha 
— barini zamonaviy qurilmalar, raqamli 
texnologiyalar asosida amalga oshirayotgani 
oʻz natijasini beryapti. Tuproqshunoslik sohasi 
ham bundan mustasno emas. 

Birgina tuproq sifatini baholash ishlarini 
olaylik. Keyingi yillarda bu yoʻnalishdagi 
tadqiqotlar soni bilan birga, aniqlik darajasi 
ham ortdi. Xususan, oʻrganishlar davomida 
tuproq degradatsiyasi bilan bogʻliq bir 
qator yangi holatlar ham aniqlanmoqda. 
Masalan, yurtimizdagi sugʻoriladigan yerlar 
turli darajada suv va irrigatsiya eroziyasiga 
chalingan maydonlar 630,3 ming gektar boʻlib, 
shundan 343,8 ming gektari kuchsiz, 208,6 
ming gektari oʻrtacha va 78,1 ming gektari 
kuchli yuvilgan tuproqlarni tashkil etmoqda. 
Sugʻoriladigan yerlarning qariyb 50 foizi turli 
darajada shoʻrlangan va shundan 0,9 foizi juda 
kuchli shoʻrlangan yer maydonlari toifasiga 
kiradi. 

Tadqiqotlar hududlar kesimida oʻrganilib, 
zamonaviy texnologiyalar yordamida qayd 
etib borilayotgani ham ish samaradorligini 
oshiryapti. Jumladan, Tuproqshunoslik 

va agrokimyoviy tadqiqotlar instituti va 
uning mintaqaviy boʻlinmalari tomonidan 
2022-yilda Sirdaryo, Navoiy, Fargʻona va 
Andijon viloyatlarida jami 576,8 ming gektar 
shoʻrlanishga moyil boʻlgan sugʻoriladigan 
maydonlarda tadqiqotlar olib borilib, 
shoʻrlangan tuproqlar umumiy xaritaga 
tushirildi. Keyinroq xuddi shu ishlarni Jizzax, 
Buxoro va Xorazm viloyatlaridagi jami 
666,1 ming gektar yer maydonida amalga 
oshirdik. Oʻtgan yili Toshkent va Samarqand 
viloyatlarida mavjud jami 641 ming 694 gektar 
sugʻoriladigan yerlarda tuproq agrokimyoviy 
tadqiqot ishlari olib borildi. Umumlashtirilgan 
tahliliy maʼlumotlar esa Qishloq xoʻjaligi 
vazirligi Geoportaliga joylashtirilyapti.

Hozirgi kunda institutda 10 ta ilmiy 
loyiha doirasida tadqiqotlar olib borilmoqda. 
Mazkur loyihalar tuproqning xossa-
xususiyatlarini yaxshilash, meliorativ 
holatini barqarorlashtirish, organik moddaga 
boyitish, mineral oʻgʻitlar samaradorligini 
oshirish, zichlashishi va ifloslanishining oldini 
olish, eroziyaga qarshi kurashish boʻyicha 
resurstejamkor texnologiyalar va ilmiy 
yechimlar ishlab chiqishga qaratilgan. Tabiiyki, 
ular orqali mavjud muammolar boʻyicha ilmiy 
asoslangan va zamonaviy usullardan iborat 
aniq takliflar ilgari suriladi.

Masalan, bugungi kunda mamlakatimiz 
sugʻoriladigan maydonlarida degradatsiyaning 
bir turi boʻlgan shoʻrlanish muammosi mavjud. 
Buning yomon tomoni shundaki, tuproqdagi 
ortiqcha tuzlar oʻsimliklarning oʻsishiga 
toʻsqinlik qilib, hosilni kamaytiradi. Odatda 
bunga qarshi kurashishda anʼanaviy usullardan 
biri boʻlgan shoʻr yuvishdan foydalaniladi. 
Biroq bu usul juda koʻp suv talab qilib, 
ortiqcha isrofgarchilikni yuzaga keltiradi. 

Shundoq ham suv manbalarimizning asosiy 
qismi qishloq xoʻjaligiga sarflanishini 

hisobga olsak, tejamkor texnologiyalarni 
qoʻllash vaqti kelgani oydinlashadi. Shu 
bois, ushbu muammoni hal qilish uchun 
integratsiyalashgan qishloq xoʻjaligi 
texnologiyasini ishlab chiqishni taklif etganmiz. 
U tuproq shoʻrlanishini samarali boshqarish 
uchun turli xil texnika va amaliyotlarni 
birlashtirishni oʻz ichiga oladi. Bunda tuproqqa 
innovatsion biologik faol moddalar kiritish, 
mayda yopiq drenajlash tizimini qoʻllash, 
fitomelioratsiya usullaridan foydalanish hamda 
shoʻr suvlarni chuchuklashtirish, yaʼni teskari 
osmos (suv filtri) orqali shoʻrsizlantirish kabi 

texnologiyalardan birgalikda foydalanish 
koʻzda tutilgan. Bu kabi innovatsion 
amaliyotlar tuproq tuzilishini yaxshilab, 
shoʻrlanish darajasini kamaytirish barobarida, 
sugʻorish suvlarini tejashga yordam beradi.

Eng muhimi, sohada oʻtkazilayotgan ilmiy 
tadqiqotlar sifat jihatdan yangi bosqichga 
chiqib boryapti. Tuproq tahlillarini yuqori 
aniqlik va tezlikdagi zamonaviy uskunalarda 
amalga oshiryapmiz. Masalan, Germaniyada 
ishlab chiqarilgan “Agilent 5800 ICP-
OES” spektrometrini olaylik. Qurilma shu 
turdagi asboblarning eng yangi evolyutsiyasi 
hisoblanadi. Undan, asosan, tuproqdagi 
metall tarkibini tahlil qilishda foydalaniladi. 
Texnologiya namuna tahlili paytida butun 
toʻlqin uzunligi boʻylab maʼlumotlarni toʻplaydi 
va ulardan namunadagi 70 tagacha element 
konsentratsiyasini hisoblashda foydalanadi.

Albatta, bu loyihalar katta mablagʻ talab 
etadi. Yillar davomida yurtimizda ushbu 
masalaga jiddiy eʼtibor qaratilmagani, 
yer maydonlaridan ilmiy asoslarsiz, 
oʻzboshimchalik bilan foydalanilgani sabablari 
ham loyihalar uchun mablagʻ ajratilmaganiga 
borib taqaladi. Bu esa mamlakatimizning katta 
qismidagi yer maydonlari, tuproqning sifati 
buzilishi, unumdorligi yoʻqolishiga olib keldi. 
Endi ularni tiklash, borini asragan holda, 
unumdorligini oshirish uchun katta mehnat, 
ilm va raqamli texnologiyalardan keng 
foydalanish talab etiladi. Bugun bu borada 
davlatimiz tomonidan ilmga munosabat 
oʻzgargan, ilmiy loyihalarga yetarlicha 
mablagʻlar ajratilmoqda.

Ana shunday tadqiqotlarning biri natijasida 
institut olimlari tomonidan “Mahalliy resurslar 
asosida organomineral oʻgʻit olish texnologiyasi” 
ishlab chiqildi.  Ushbu agrotexnologiyani 
qoʻllash boʻyicha dala tajribalari esa Toshkent 
viloyatining Ohangaron tumani hamda 
Qoraqalpogʻiston Respublikasining Xoʻjayli 
tumanidagi fermer xoʻjaliklarida amalga 
oshirildi. Tadqiqot davomida ekin turlarining 
organik oʻgʻitga boʻlgan talabini qondirish 
hisobiga gʻoʻza hosildorligi 5-8 sentner, kuzgi 
bugʻdoy hosildorligi esa 12-15 sentnerga 
oshishiga erishildi.

Bir nechta yoʻnalishlarni qamrab oluvchi 
tadqiqotlar jahon tajribasi asosida, yangi 
texnologiyalarga tayanib olib borilayotgani 
bejiz emas. Boisi, ilgʻor texnologiyalar ish 
sifati va natijadorlikni oshirishga xizmat 
qiladi. Ekin dalalarining oʻzida organik, makro 
va mikro elementlarni koʻpaytirish, gʻoʻzani 
oʻgʻitlashning global iqlim oʻzgarishlariga 
mos nisbatlarini ishlab chiqish, organik 
dehqonchilikda ekologik sof tuproq sharoiti 
hosil qilish, lalmikor maydonlarda ekinlarni 
almashlab ekish tizimida tuproqqa ishlov 
bermasdan ekish texnologiyasi, tuproqlarning 
sogʻlomlik koʻrsatkichlari xalqaro 
standartlarini (SQI) ishlab chiqish kabilar 
shular jumlasidan. 

Eskicha qurilma va texnologiyalar 
bu loyihalarni amalga oshirishga imkon 
bermaydi. Sohani raqamlashtirish esa 
jarayonni tezlashtiradi. Shu bois, hozirgi kunda 
shoʻrlangan qishloq xoʻjalik yerlari meliorativ 
holati maʼlumotlarini qayta ishlashga 
yoʻnaltirilgan mobil ilova, yurtimizdagi 
gipslashgan sugʻoriladigan yerning 3D 
kartalari, sunʼiy intellekt texnologiyalaridan 
foydalangan holda tuproq resurslarini baholash 
va monitoring qilish boʻyicha dasturiy mahsulot 
yaratish ustida izlanishlar olib borilmoqda. 

Institutda 2023-yilda sunʼiy intellekt 
texnologiyalari asosida tuproq holati, 
uning unumdorlik koʻrsatkichlari hamda 
mazkur koʻrsatkichlarning oʻzaro funksional 
bogʻlanishi asosida intellektual modellar 
ishlab chiqildi. Qishloq xoʻjaligi yerlarining 
tezkor maʼlumotlari va ularni qayta ishlashga 
yoʻnaltirilgan “Shoʻrlangan tuproq” mobil 
ilovasi ham yaratildi. Shuningdek, institut 
olimlari tomonidan mamlakatimizda ilk bor 
tuproqni xalqaro tuproq kimyoviy tahlillari 
standarti (ISO/TC 190 Soil quality) asosida 

tahlil qilish texnologiyasini yaratish boʻyicha 
ishlar davom etmoqda. 

Zamonaviy tadqiqot va innovatsion usullar 
tuproqda sodir boʻlayotgan salbiy jarayonlarni 
oʻz vaqtida aniqlash, yuqori aniqlikdagi 
tahlillarni oʻtkazish, ilm-fan va ishlab 
chiqarish integratsiyasini taʼminlash, qishloq 
xoʻjalik ekinlari hosildorligini oshirishga 
xizmat qilyapti. 

“Yangi Oʻzbekiston” muxbiri
Iroda TOSHMATOVA 

suhbatlashdi.

“

”

Yurtimizdagi sugʻoriladigan 
yerlar turli darajada suv va 

irrigatsiya eroziyasiga chalingan  
maydonlar 630,3 ming gektar boʻlib, 

shundan 343,8 ming gektari 
kuchsiz, 208,6 ming gektari oʻrtacha va  

78,1 ming gektari kuchli yuvilgan 
tuproqlarni tashkil etmoqda. 

Sugʻoriladigan yerlarning 
qariyb 50 foizi turli darajada shoʻrlangan 

va shundan 0,9 foizi 
juda kuchli shoʻrlangan yer 

maydonlari toifasiga 
kiradi.

UNUMDOR TUPROQ

Shu kunlarda ijtimoiy tarmoqlarda 
maktab, oʻquvchi, oʻqituvchi 
mavzulari tez-tez tilga olinyapti. Bir 
qarashdayoq bu tushunarli holat: 
yurtimizda bogʻcha tarbiyalanuvchisi, 
oʻquvchi, talaba, oʻqituvchilar — 
taʼlim ishtirokchilari soni oʻn million 
atrofida chamalanadi. Endi ularning 
ota-onasi, yaqinlari ham qoʻshib 
hisoblansa, mamlakatimiz aholisining 
aksariyati oʻquv jarayoni bilan 
bevosita har kuni toʻqnash keladi va 
millionlar orasida gapirishga hamisha 
mavzu topiladi. Qolaversa, ertasini 
oʻylagan odam borki, taʼlimga beparvo 
qaramaydi. Shu maʼnoda, axborot 
tarmoqlarida taʼlim mavzusidagi 
faollikni tushunish mumkin. Xolislik 
bilan jon kuydirayotgan oydinlarga 
minnatdorlik aytish kerak. Befarqlikdan asrasin!Uni muhofaza qilish kimning zimmasida? 

5Fan, innovatsiya har bir renessansning poydevoridir. 
Bugun dunyoda raqobat tobora keskin tus olmoqda. Toʻrtinchi sanoat inqilobi davrida 
raqobatbardosh boʻlish faqat zamonaviy ilm-fan va innovatsiya yutuqlarini keng joriy 

etish bilan bogʻliq.
KOʻZGU

2024-yil 2-mart, 45-son

YANGI O‘ZBEKISTON

Bugunning gapi

Bugun eʼtirozlarga sabab boʻlayotgan 
ayrim masalalar ildiziga eʼtiboringizni 
qaratmoqchiman. Urongʻich oʻqituvchilar, 
soʻkongʻich oʻquvchilar, janjalkash ota-onalar 
bir yilda paydo boʻldimi? Biz besh-olti yilda 
shunday toifaga — ijtimoiy tarmoqlarda boʻlar-
boʻlmasga yoqalashadigan, soʻzlash madaniyati 
va masʼuliyatini unutgan olomonga aylandikmi? 
Maʼnaviyat, madaniyat, deya qayta-qayta jon 
kuydirishlar bejiz emas-da!

Oʻz ismini ham toʻgʻri yozishni bilmaydigan, 
lekin “xalq nazoratiman”, “xalq nomidan 
gapiraman”, “xalq talab qiladi” kabi hayqiriqlar 
bilan tarmoqlarni toʻldirayotganlarni olqishlab 
ketaveradigan yetovdagi millat boʻlib 
qoldikmi? Oʻsha jarchilarning aksari xalq 
nomidan gapirishga huquqiy vakolati yoʻqligini 

qoʻyaturaylik, aqalli maʼnaviy haqqi boʻlmagani 
holda “ogʻiz yirtayotgani” kishini oʻylantiradi.

Taʼlimdagi bugungi depsinish kecha paydo 
boʻlmagan. Oʻqituvchi dalaga haydalgan 
davrlarda oʻzini hurmat qilgan ziyolilarning 
taʼlimni tark etgani, ular oʻrnini universitet 
darslariga toʻliq bormay ham diplom olgan avlod 
toʻldirgani, turli sohalardan “oʻz ixtiyori bilan 
ketgan” oliy maʼlumotlilarning maktablardan 
panoh topgani... Xullas, sabab koʻp.

Choʻqqilarga bugun yoqqan yomgʻiru qor 
ertasigayoq togʻ etagidan buloq boʻlib otilmaydi, 
avval tuproqqa chuqur singadi, toʻplanadi, quvvat 
hosil qiladi va sharoit tugʻilishi bilan toshlarni 
yorib chiqadi. Bu hamma biladigan tabiiy 
jarayon. Bugun jamiyatda shakllangan kayfiyatni 
xuddi shu jarayonga qiyoslasak, oʻrinli boʻladi. 
Meni oʻtgan kunlarga tosh otishda ayblamang-
da, bir mulohaza qiling. Eslang, mamlakatimizda 
oʻtgan asr 80-yillari poyonida avjiga chiqqan 
oshkoralik 90-yillar oxirida butkul yopiqlik 
siyosati qurboni boʻldi. Biror voqea haqida 
bong urish tugul, sal dadil gapirishga ham yurak 
betlamay qoldi. Fargʻonada oʻqituvchilarga 
eʼtibor talab qilib, yuqoriga xat yozgan moʻysafid 
pedagogning uyidan “kutilmaganda” qurol 
chiqib, qamalgan kunlarni, Qoʻyliq bozori 
atrofida forma kiygan oʻzbek formasiz oʻzbekni 
xalq dushmaniday quvib yurgan damlarni 
aytyapman. Choʻqqilarga yoqqan qoru yomgʻir 
misol xalq boshiga shoʻrishlar tushgan paytlarni 
yodingizga solyapman. Oʻshanday voqealar 
oqibatidagi norozilik yigʻila-yigʻila odamlar qalb 
tubida jamlanib yotgandi. Sharoit tugʻildi: soʻz 
erkinligi berildi, endi oʻsha norozilik kayfiyati 
baʼzan nafratga qorishiq holda yaqqol boʻy 
koʻrsata boshladi. Alining alamini Validan oldik, 
deydilar-ku.

Yangi davlat Choʻlpon daʼvat etgani kabi 
quchoq ochib xalq ichiga borishga intilyapti. 

Jadid bobolarimiz ham milliy istiqlol 
va taraqqiyotga maʼrifat, zamonaviy ilm-
hunarlarni chuqur egallash, taʼlim sifatini 
taʼminlash orqali erishishga qatʼiy bel 
bogʻlagan. Shu bois, “Millatning taraqqiysi 
aning avval muntazam maktablaridan 
boshlanur” degan tamoyil jadid 
maʼrifatparvarlarimizning hayotiy eʼtiqodiga  
aylangan edi.

Yangi Oʻzbekiston va Uchinchi Renessans 
poydevori hisoblanadigan taʼlim-tarbiya 
hamda ilm-fan sohalarini takomillashtirishda 
jadid bobolarimizning ezgu gʻoya va dasturlari, 
ilmiy-ijodiy merosini yangicha tafakkur 
asosida oʻrganish, uni hayotga tatbiq etish 
zimmamizdagi ulugʻ masʼuliyatdir.

Abdurauf Fitrat “Najot yoʻli” asarida 
“Bolalar axloqiy tarbiyani muhitdan (yaʼni 
atrofdan) oladilar, boshqacha qilib aytganda, 
bolalar suvga oʻxshaydilar, suv idishning 
shaklini olganidek, bolalar ham muhitning 
odob-axloqini qabul qiladilar”, deydi. 
Prezidentimiz esa “Taʼlim sifatini oshirish 
— Yangi Oʻzbekiston taraqqiyotining 
yakka-yu yagona toʻgʻri yoʻlidir”, deya 
taʼkidlagan edi.

Bu daʼvatkor fikrlar oʻrtasida bir asrlik 
masofa boʻlsa-da, oʻzaro bir-birini toʻldirib, 
xalqimizning bugungi maqsad va muddaolarini 
aks ettirib turibdi. Qolaversa, “Hamma uchun 
sifatli taʼlimni taʼminlash” BMT Barqaror 
rivojlanish maqsadlarining toʻrtinchisidir.

BMT maʼlumotlariga koʻra, har bir 
qoʻshimcha maktab kelajakdagi daromadni 
7 foiz oshiradi. Taʼlimning ijobiy taʼsiri 
daromadning oʻsishi bilan birga sogʻliq, 
tugʻilish, jinoyatchilikning kamayishi, 
fuqarolarning iqtisodiy-ijtimoiy hayotdagi 
ishtiroki darajasi va xodimlarning mehnat 
unumdorligiga foydali taʼsir koʻrsatadi. 

Baʼzi hisob-kitoblarga koʻra, boshlangʻich 
sinf yoshidagi, maktabga bormaydigan 
bolalarning 50 foizi turli geosiyosiy mojarolar 
davom etayotgan hududlarda yashaydi. 
Shuningdek, BMT oʻrganishicha, sifatli 
taʼlim olgan insonning voyaga yetgandan 
soʻng sogʻlom boʻlish ehtimoli koʻproq. 
Buni taʼminlamasdan turib, rivojlanayotgan 
mamlakatlarning uzoq muddatli iqtisodiy 
koʻrsatkichlari yaxshilanishi dargumon.

Xorij tajribasiga tayansak, Janubiy Koreya 
va Singapur kabi davlatlar taʼlimga investitsiya 
kiritish orqali innovatsion rivojlanib, “Osiyo 
yoʻlbarslari”ga aylandi. Shu maʼnoda, oliy 
taʼlimga jalb etilgan investitsiya yaxshi 
samara beradi va davlatlarning oʻz oliy 
oʻquv yurtlarini rivojlantirishga koʻproq 
eʼtibor berishga undaydi. “Servis davlat” 
konsepsiyasiga asosan, taʼlim davlatning 
eng asosiy xizmat turidir. Shu bois, shaxsga 
yoʻnaltirilgan boshlangʻich va kasb-hunar 
taʼlimiga ham alohida eʼtibor qaratish 
maqsadga muvofiq.

“Oʻzbekiston — 2030” strategiyasining 
“Umumiy oʻrta taʼlim tizimini yangi bosqichga 
olib chiqish” nomli 3-maqsadida 700 ga yaqin 
nomdagi yangi darsliklar, mashq daftarlari, 
pedagoglar uchun metodik qoʻllanmalar va 
mobil ilovalar, yangi avlod darsliklari asosida 
planshetlar uchun mingta multimedia dasturi 
yaratish, taʼlim tashkilotlariga har yili 500 
nafar “til egalari” boʻlgan xorijlik mutaxassisni 
jalb etish kabi vazifalar belgilangan.

Yaqinda ijtimoiy sohaga oid ustuvor 
vazifalarga bagʻishlangan yigʻilishda 
oʻquvchilar bilimi, tahliliy, tanqidiy va 
kreativ fikrlashi, muammolarga yechim topib, 
amaliyotda qoʻllay olish koʻnikmalarini 
shakllantirishga qaratilgan oʻquv metodikalarini 
ishlab chiqish bilan birga xorijiy dasturlar (A 
level, IB kabi), oʻquvchi va muallimlar bilimini 
baholashda xalqaro tajribalarni (PISA, TIMSS, 
PIRLS) bosqichma-bosqich joriy etish vazifasi 
belgilangani taʼlimdagi islohotlarni yanada 
jadallashtirishga xizmat qiladi.

BO‘LAMAN 
DEGICH EL…

Shu kunlarda ijtimoiy tarmoqlarda 
maktab, oʻquvchi, oʻqituvchi 
mavzulari tez-tez tilga olinyapti. Bir 
qarashdayoq bu tushunarli holat: 
yurtimizda bogʻcha tarbiyalanuvchisi, 
oʻquvchi, talaba, oʻqituvchilar — 
taʼlim ishtirokchilari soni oʻn million 
atrofida chamalanadi. Endi ularning 
ota-onasi, yaqinlari ham qoʻshib 
hisoblansa, mamlakatimiz aholisining 
aksariyati oʻquv jarayoni bilan 
bevosita har kuni toʻqnash keladi va 
millionlar orasida gapirishga hamisha 
mavzu topiladi. Qolaversa, ertasini 
oʻylagan odam borki, taʼlimga beparvo 
qaramaydi. Shu maʼnoda, axborot 
tarmoqlarida taʼlim mavzusidagi 
faollikni tushunish mumkin. Xolislik 
bilan jon kuydirayotgan oydinlarga 
minnatdorlik aytish kerak. Befarqlikdan asrasin!

Azizbek TURDIYEV,
filologiya fanlari boʻyicha falsafa doktori,
Yozuvchilar uyushmasi aʼzosi

Xalq qabulxonalari ochildi, amaldorman 
degani mahallama-mahalla kezadigan boʻldi, 
oromkursilar kabinetlardan xalq ichiga olib 
tushildi, odamlarga bebiliska tovugʻu chorva 
tarqatildi, uy, subsidiya berildi... Xullas kalom, 
yarash oshi qilaylik, davlat chinakam xalqniki 
boʻlsin deb islohot boshlandi. Lekin eski 
yaralar oʻrni hamon bitmay, eski chandiqlarga 
koʻzi tushganda odamlar dardini baralla ayta 
boshlayapti. Hamma sohadagi yangilikni, 
yaxshilikni shubha-gumon va xavotir aralash 
qabul qilyapti...

Oʻzbekka oʻzligini anglatishni orzu qilib 
oʻtgan Togʻay Murodning “Otamdan qolgan 
dalalar” asarida Jamoliddin ketmon aytadiki: 
“Boʻlaman degich el bir-birini botirim, deydi, 
boʻlmayman degich el bir-birining etini yeydi”.

Togʻay Murodning Jamoliddin ketmoni 
yashagan davr chor imperiyasi Turkistonni 
bosib olayotgan yillarga toʻgʻri keladi. Oʻsha 
pallada xalqimizda davlatga qayishmaslik 
kayfiyatini koʻrgan bir sayyoh hayrat bilan 
yozgandi: mahalliy aholi yurtga kelayotgan yov 
askarlariga oziq-ovqat, otlariga yem-xashak 
sot yapti. Bunday holat Markaziy Osiyo zabt 
etilishini tezlashtirgan. Sayyoh keyinchalik bu 
jarayon sababini xalq va davlat bir-biridan ayri 
yashab kelgani bilan izohlaydi. Bugun ham 
uzoq-yaqindagi geosiyosiy voqealar xalqimizni 
har qachongidan hushyor boʻlishga, yanada 
jipslashishga, birdamlikka daʼvat etyapti. Shu 
chaqiriqni tushunmay, bir-birimizga malomat 
qilaversak, ijtimoiy tarmoqlarni gʻiybatxonaga 
va fitna botqogʻiga aylantirsak, holimiz ne 
kechadi?

Gapni taʼlim tizimidan boshlagandik.
Oʻzbekiston maktablari 2030-yilda qanday 

marraga yetib borishi qatʼiy belgilangan. 
Taʼlimning yaqin va uzoq istiqbolidagi 
vazifalar aniq. Ularga erishish uchun bugun 
pedagoglar maqomi, moddiy manfaatdorligi 
oshirilyapti. Yangi metodikalar ishlab 
chiqilyapti. Maktablarga chinakam fidoyilar, 
ziyolilar qaytyapti. Vaqtincha oʻqituvchi 
vazifasini bajarayotganlar oʻrnini boʻshatishga 
majbur boʻlyapti. Chunki saralash jarayoni, 
attestatsiya, malaka oshirish tizimi yangilandi 
va jiddiy nazoratga olingan. Xorijdan 
maktablarimizga malakali mutaxassislarni jalb 
etish, oʻzimiznikilarning rivojlangan davlatlarda 
stajirovkasini tashkillashtirish kabi ishlar ham 
salmoqli raqamlarda aks etyapti. Qisqasi, 
bogʻcha — maktab — oliy taʼlimdagi uzviy, keng 
qamrovli — gorizontal islohotlar boshlangan. 
Oʻzgarishlar samarasi uzoq kuttirmaydi. Biz 
xayrixoh kayfiyatda, yordam berish niyatida 
boʻlsak, bas!

Shuningdek, “Oʻzbekiston — 2030” 
 strategiyasini “Yoshlar va biznesni qoʻllab-
quvvatlash yili”da amalga oshirishga oid 
davlat dasturi loyihasida 2024-yil 1-martdan 
boshlab mahalla, taʼlim muassasalari, korxona 
va tashkilotlar tizimida mukofot jamgʻarmasi 
600 million soʻm miqdorida xorijiy tillar 
(“Ibrat farzandlari”) musobaqasi, kibersport 
va “Zakovat” intellektual oʻyinlarini yuqori 
saviyada tashkil etish vazifasi belgilangani 
zamonaviy bilim va koʻnikmalarga ega, kreativ 
fikrlaydigan, innovatsion yondashuv qobiliyati 
bor boʻlgan yoshlarga ulkan ragʻbat bermoqda.

Rivojlangan davlatlar qatoriga 
qoʻshilish imkoniyati

Taʼlim-tarbiyani rivojlantirish, sogʻlom 
turmush tarzini qaror toptirish, ilm-fan va 
innovatsiyalarni taraqqiy ettirish orqali 
yoshlarimizning orzu-umidini roʻyobga 
chiqarish boʻyicha vazifalar ziyolilar 
zimmasiga ulkan masʼuliyat yuklaydi. 
Bugun nufuzli xorijiy universitetlar, ilmiy 

va innovatsion markazlar bilan aloqalarni 
kuchaytirish, kadrlar tayyorlash boʻyicha 
hamkorlikni yanada kengaytirish vazifasi 
belgilab berilgani bejiz emas.

Hozirning muhim muammolaridan biri 
innovatsion tarmoqlarni koʻtarish hisobidan 
jahon bozorida raqobatdoshlikka erishish 
uchun innovatsion rivojlanish yoʻliga oʻtishdir. 
Soddaroq aytganda,  innovatsiyani rivojlantirish 
bilangina iqtisodiyotni barqarorlashtirish va 
yanada yuksaltirish, unga investitsiya oqimini 
yoʻnaltirish mumkin. 

Fan, innovatsiya har bir renessansning 
poydevoridir. Bugun dunyoda raqobat 
tobora keskin tus olmoqda. Toʻrtinchi sanoat 
inqilobi davrida raqobatbardosh boʻlish faqat 
zamonaviy ilm-fan va innovatsiya yutuqlarini 
keng joriy etish bilan bogʻliq.

Innovatsiya bugungi xohishga bogʻliq 
ixtiyoriy qaror emas. Bu zarurat, davr talabi, 
mamlakat, jamiyat taqdirini hal qiluvchi, 
hayot-mamot masalasidir. Ilm-fan va ishlab 
chiqarishni integratsiyalashtirish, bundan 
tashqari, fanlararo integratsiyani rivojlantirish 
ziyolilar oldida turgan muhim vazifalar sirasiga 
kiradi.

Hozir rivojlangan mamlakatlar YAIMning 
50-70 foiziga yangi texnologiyalardan 

Axtam YAQUBOV,
yuridik fanlar doktori

foydalanish orqali erishayotganining oʻzi 
barcha sohada raqamlashtirishning ahamiyatini 
koʻrsatib turibdi. Investitsiya va innovatsiya 
jarayonining faol rivojlanishi sanoatni 
diversifikatsiya qilish, iqtisodiyotning asosiy 
tarmoqlarini modernizatsiyalash bilan birga 
investitsiya kapitalini qaytarish surʼatini 
oshirishga xizmat qilmoqda.

Tadqiqotlarga koʻra, kelgusida kasb va 
mutaxassisliklarning 80 foizi bevosita STEAM 
fanlari va eng yangi texnologiyalar bilan 
bogʻliq boʻladi. Ilgʻor rivojlangan davlatlarda 
ilmiy-tadqiqot institutlari innovatsiyalarni 
tijoriylashtirish borasida yirik korporatsiyalarga 
raqobatbardosh boʻlishga intilmoqda. Misol 
uchun, dunyoning yirik korporatsiyalaridan 
biri — Germaniyaning “Volksfagen” konserni 
innovatsiyaga jahonning obroʻli ilmiy 
markazlaridan biri boʻlgan Garvard universiteti 
umumiy moliyaviy aktivlari miqdorida, yaʼni 
13,5 milliard dollar sarflagan.

Shu bois, joriy yilda Oʻzbekistonda tashkil 
etiladigan texnopark, kichik sanoat zonalari, 
hududiy klaster va logistika markazlarining 
ilmiy-tadqiqot markazlari bilan integratsiyasini 
rivojlantirish ilmiy hamjamiyat oldidagi 
dolzarb vazifalardan boʻladi.

Innovatsion rivojlanishni taʼminlash 
uchun yuqori malakali kadrlarni tayyorlashni 
yangi bosqichga koʻtarish talab etiladi. Bu 
esa, oʻz navbatida, mamlakatimizda oliy 
taʼlimga qamrovni izchil oshirish, oliygohlar 
va ilmiy tashkilotlardagi doktorantlar sonini 
koʻpaytirish, ilmiy muassasalar mustaqilligini 
taʼminlashni taqozo qiladi.

Tahlillarga koʻra, “axborot jamiyati” nomini 
olgan ilgʻor mamlakatlar safiga kirmoqchi 
boʻlgan har qanday davlat oliy taʼlim 
qamrovini kamida 60-90 foizga chiqarishi talab 
etiladi. Misol uchun, Fransiyada oliy taʼlimda 
bir oʻquv yili uchun toʻlov mamlakatda 
mehnatga haq toʻlashning belgilangan eng 
kam miqdoridan oshib ketishi mumkin emas. 
Buyuk Britaniyada kam taʼminlangan oilalar 

farzandlari uchun taʼlim muassasalarida bepul 
oʻqish imkoniyati hamda ijtimoiy taʼlim 
kreditlari bilan taʼminlash tartibi oʻrnatilgan. 
AQSHda bunday talabalarga koʻplab NNTlar 
va boshqalar tomonidan grant ajratish amaliyoti 
mavjud. 

“Oʻzbekiston — 2030” strategiyasining 
7-maqsadida yoshlarni oliy taʼlim bilan 
qamrab olish darajasini kamida 50 foizga 
yetkazish, 30 ta oliy taʼlim muassasasining 
taʼlim dasturlarini xalqaro akkreditatsiyadan 
oʻtkazish, TOP-500 talikka kiradigan xorijiy 
universitetlar bilan hamkorlikda kamida 50 ta 
qoʻshma taʼlim dasturi asosida “ikki diplomli 
tizim”ni joriy etish marralari belgilandi.

Joriy yilning 5-fevralida oʻtkazilgan 
videoselektor yigʻilishida kollej-texnikumlar 
va oliygohlarni ish beruvchilar bilan uzviy 
bogʻlaydigan tizim yaratish maqsadida bir 
qator ustuvor vazifalar qayd etildi. Xususan, 
talabalar amaliyotini maqsadli tashkil 
etish uchun har bir oliygoh, texnikum va 
kollejda texnopark, laboratoriya va amaliy 
monomarkazlar tashkil etish belgilandi. 
Shuningdek, bakalavriat yoʻnalishlarini 
optimallashtirish hisobiga ular sonini 40 foizga 
qisqartirish, ushbu yoʻnalishlardagi taʼlim 
dasturlarini TOP-300 talikka kirgan oliygohlar 

dasturi asosida yangilash vazifasi oliy taʼlim 
muassasalarini transformatsiya qilishda muhim 
ahamiyatga ega boʻladi.

Oʻqitish tizimida ham 
raqobat zarur

“Taʼlim-tarbiyada tanaffus boʻlmaydi”, 
deyilganidek, taʼlimning har bir bosqichida 
yetarli qamrovni taʼminlash, taʼlim 
tashkilotlarining moddiy-texnik bazasini 
mustahkamlash, oʻqishni davom ettirishga 
shart-sharoitlarni yaratish boʻyicha 
Konstitutsiyamiz darajasida muhim qoida va 
prinsiplar belgilandi.

Yangi tahrirdagi Konstitutsiyaning 
50-moddasida davlat va nodavlat taʼlim 
tashkilotlari rivojlanishini taʼminlash nazarda 
tutilmoqda. Avval nodavlat taʼlim tashkilotlari 
juda kam boʻlgan hamda aholi orasida ularga 
ishonch yuqori boʻlmagan. Lekin jahon 
tajribasi shuni koʻrsatmoqdaki, nodavlat taʼlim 
sektori sogʻlom raqobat va sifatni taʼminlashga 
imkon beradi.

Soʻnggi statistik maʼlumotlarga koʻra, 
bugun mamlakatimizda 160 dan ortiq davlat, 
42 ta nodavlat oliy taʼlim muassasasi faoliyat 
olib bormoqda. Bu borada, ayniqsa, xususiy 
oliy taʼlim muassasalarida bir xil umumiy 
talablar asosida mutaxassislar tayyorlash 
boʻyicha qilinayotgan ishlar tahsinga sazovor. 
Mazkur ishlarning samarasi sifatida bu yil 
oliy taʼlim muassasalariga kirish uchun hujjat 
topshirgan abituriyentlarning 40 foizi oʻqishga 
qabul qilinganini aytish mumkin. 

Albatta, oliy taʼlimga qamrovni oshirish, 
avvalo, xususiy OTMlarga xususiy kapital 
kiritishni taqozo qiladi. Tabiiyki, investorlar 
taʼlimga sarflagan mablagʻidan imkon 
doirasida moddiy foyda koʻrishni xohlaydi. 
Lekin masalaga chuqur mushohada bilan 
yondashadigan boʻlsak, xususiy OTMlar 
taʼlim tizimiga investitsiya jalb qilish va 
yangi boʻsh ish oʻrinlari yaratish, iqtisodiy 
oʻsish va mehnat bozorining rivojlanishiga 
hissa qoʻshadi, oliy taʼlim tizimida raqobatni 
va taʼlim sifatini oshirishga xizmat qiladi. Bu 
oʻquv standartlarini izchil takomillashtirib 
borish va oliy maʼlumotli boʻlish imkoniyatini 
oshirishga olib keladi.

Bundan, albatta, pedagoglar ham, taʼlim 
oluvchilar va ularning ota-onalari ham 
yutadi. Pedagog xodimlar nuqtayi nazaridan 
yondashadigan boʻlsak, xususiy OTMlar 
kasbiy rivojlanish uchun koʻproq imkoniyat 
yaratadi, yaʼni xususiy universitetlar odatda 
ilm olish, tadqiqot oʻtkazish uchun koʻproq 
resurs taqdim etadi. Pedagoglar uchun yaxshi 
ish sharoiti va kasbiy oʻsish uchun katta 
imkoniyatlar eshigini ochadi.

Boshqa tomondan, xususiy OTMlarning 
koʻpayishi oʻqitishga nafaqat ilmiy darajaga 
ega pedagog xodimlar, balki real iqtisodiy 
sektorda band boʻlgan yuqori malakali, yaʼni 
amaliyotda “suyagi qotgan” mutaxassislarni 
keng jalb etish imkoniyatini yaratadi. Bu esa, 
oʻz navbatida, taʼlim tizimini ishlab chiqarish 
bilan integratsiya qilishga hissa qoʻshadi. 

Sifatli taʼlimga faqat zamonaviy, 
professional, mahoratli pedagoglar bilan 
erishish mumkin. Oʻqituvchi-pedagoglar 
malakasini oshirish, hayot davomida 
oʻrganuvchi boʻlish tamoyili asosida 
uzluksiz oʻz ustida ishlash tizimini yoʻlga 
qoʻyish lozim. Shuningdek, yurtimiz 
xususiy oliy taʼlim muassasalari ilmiy 
tadqiqot ishlarida faol ishtirok etishi, 
innovatsiyalar va texnologik taraqqiyotni 
rivojlantirish uchun biznes sektori 
bilan hamkorlik qilishi oʻta muhim. 
Xususiy OTMlarning xalqaro aloqalarni 
kengaytirishi va xorijiy oʻquv yurtlari bilan 
tajriba almashishi xalqaro integratsiyani 
osonlashtirishi mumkin.

Umuman olganda, mazkur islohotlar taʼlim 
muassasalari oʻrtasida sogʻlom raqobatning 
rivojlanishiga xizmat qilib, fuqarolarda 
taʼlim xizmatlarini tanlash imkoniyatini 
kengaytiradi. Yangi Oʻzbekistonda 
taʼlim tizimini rivojlantirishga qaratilgan 
islohotlardan koʻzlangan asosiy maqsad inson 
qadrini oshirishdir. Global taʼlim bozoriga 
kirish va oʻqitish sifatini oshirish kompleks 
yondashuvni, yaʼni huquqiy, tashkiliy, 
ijtimoiy-iqtisodiy va boshqa jihatlarni oʻz 
ichiga oluvchi davlat siyosatini talab etadi. 
Bunda huquqiy chora-tadbirlar tamal toshi 
boʻlib xizmat qiladi.

Taʼlim oʻylaganimizdan koʻra 
kattaroq kuchga ega

Mamlakat taraqqiyoti va 
xalqimizning farovonligini 
taʼminlovchi eng samarali 
yoʻl — taʼlim. Yoshlarga maqsadli 
va sifatli taʼlim-tarbiya bermasdan 
hamda milliy ongni isloh etmasdan 
boshqa sohalarni rivojlantirib 
boʻlmaydi.

Yoshi ulugʻlar ishtirokida uyushtiriladigan “Uch avlod uchrashuvi” kabi maʼnaviy-maʼrifiy tadbirlar 
kelajak avlodni ezgulikka chorlab, yaxshilikka undamoqda. Ona yurtimiz  tinchligi, xonadonlar ahilligi 

YANGI O‘ZBEKISTON

Gʻazalkentlik onaxon 
104 yoshga toʻldi

Ilk borar manzilimiz Gʻazalkentning 
Glavasoy mahallasida istiqomat qiluvchi Kanaim 
Qulmatovaning xonadoni boʻldi. Shinamgina 
xonadonga kirib borar ekanmiz, dimogʻimizga 
koʻklamning iforli nafasi ufurganday boʻldi. 
Kaftdekkina joyda bahordan darak beruvchi 
ismaloq, koʻkpiyoz kabi koʻkatlar yerni 
yashnatayotgandek tuyulsa, oppoq roʻmolini 
yarashtiribgina oʻrab, qarshimizga peshvoz 
chiqqan 104 yoshli onaxonning nurli chehrasi 
koʻnglimizni quyoshdek yoritdi. Suhbatimiz esa 
juda maroqli kechdi. K.Qulmatova 1920-yilning 
2-fevral kuni tavallud topgan. 

— Bahor  yashartiruvchi fasl, ammo har 
tashrifi hayotimning bir varagʻini yulib ketadi. 
Xudoga shukr, oyoqdan qolmadim, oʻzim sekin-
asta kirib-chiqib yuribman. Qani endi hozir 
ham kuch-quvvatim boʻlsa. Afsuski, yillar oʻz 
hukmini oʻtkazar ekan, — deydi onaxon biz 
bilan hol-ahvol soʻrashib boʻlgach. — Yoshlik 
davrimda erta bahordan dala ishlariga shoʻngʻib 
ketardik. Gʻoʻza chiqqach, chopiq qilardik, 
kechalari oy yorugʻida dalani sugʻorardik, suvchi 
ham, paxtakor ham oʻzimiz edik, lekin hech 
qachon hayotdan nolimaganmiz. Mehnat qilib, 
kam boʻlmadim. Hozirda tinch, farovon zamonda 
toʻkin yashayapmiz, hamma narsa badastir. 
Hukumatimizdan aylanay, pensiyalarimizni ham 
oʻz vaqtida uyimizga keltirib berishadi, oylab 
pochtachining yoʻliga sargʻayib kutmaymiz. 

Tepa qavatdan erina-erina olib tushgan 
yuklarimizni haydovchining oʻzi shasht bilan 
yukxonaga orta boshladi. Ishdan qochmaydigan 
odam ekani bilinib turibdi. Eʼtibor bersangiz, 
shashti baland odamlarni koʻrib, kishi oʻzining 
dangasaligidan uyalib ketadi baʼzan. Rostdan 

Yuz bilan yuzlashganlar

Oramizdagi odamlar

Zumrad qish  nihoyasiga yetib,  oʻz oʻrnini fasli navbahorga boʻshatib 
berish taraddudiga tushib qolgan kunlar arafasida ijodiy jamoamiz 
bilan yoshi ulugʻ onaxonlarning duolarini olib, oʻgitlari va qimmatli 
nasihatlaridan bahramand boʻlish uchun Boʻstonliq tumaniga yoʻl 
oldik.  Musaffo togʻ havosidan miriqib nafas olar ekanmiz, uzoq umr 
koʻrishning yana bir siri gʻuborsiz havo va yashillikka burkangan ona 
tabiatning soʻlim goʻshalari ekaniga yana bir bor amin boʻldik. 

Har oyda tuman kattakonlari, mahalla  raisi 
kelib, holimdan xabar oladi. Baraka topishsin, 
hamshiralar sogʻligʻimni tekshirib turadi. 
Keksalikning asl farogʻati va huzuri shunda.  
Ilohim, elimizda  toʻkinlik va tinchlik boʻlsin... 

Bolaligidan gʻoʻza chopib, ipak qurti 
boqib, tong sahardan kech oqshomgacha bir 
burda non uchun tinimsiz mehnat qilib voyaga 
yetgan Kanaim buvi yoshligidayoq sergʻayrat 
boʻlgan. Ulgʻaygach, ota-onasi bitta shoyi 
koʻylak va oʻsha davrning farang roʻmoliga 
oʻrab, turmushga uzatgan. Xalqimiz boshiga 
koʻp kulfatlarni keltirgan Ikkinchi jahon urushi 
yoshgina kelinchakning baxtiga ham soya 
solgan. Turmush oʻrtogʻi frontga ketganidan 
soʻng yetishmovchilik va ogʻir mehnat tufayli 
nimjongina tugʻilgan qizi  ocharchilikdan vafot 
etgan ekan. 

U har qanday holatni Yaratganning yozugʻi 
deya qabul qilgan va bor  dardini ichiga yutib, 
alamini mehnatdan oladi. Halol mehnati bilan 
el ichida hurmat qozonadi. Uzoq yillar xalq 
deputati boʻlib faoliyat koʻrsatdi. Urushdan 
yarim jonini asrab kelgan turmush oʻrtogʻi bilan 
dalada mehnat qildi. Qishning ayozli kunlarida 
yoʻqchilikdan yupun kiyinib, ertadan kechgacha 
oyogʻidan zax oʻtkazib, daladagi qora mehnatlari 
bois, har qancha  harakat qilmasin, afsuski, 
onalik baxtiga qayta erisha olmadi.

 Shunday boʻlsa-da, boshini xam qilib, 
yigʻlab, nolimadi. “Qoʻni-qoʻshni, qarindosh-
urugʻlarning bolalariga mehr bersak, oʻzimizning 
bolamiz boʻladi”, deya eriga ham tasalli beradi. 

Chindan ham taqdir taqozosi bilan yaqinlariga 
ulashgan mehru muruvvati yillar oʻtib, bugungi 
kunda onaxonga yuz karra ziyodasi bilan 
beminnat qaytmoqda. 

Onaxonning turmush oʻrtogʻi vafot etgach, 
unga jiyani Odilbek aka, uning  ayoli va 
farzandlari oʻz onasiday mehr berib, ardoqlab 
qarab turibdi. Yuzlari nurli onaxon ushbu 
xonadonning koʻrki, dasturxonining  fayzu 
barakoti. Uning duosi bu uydagilarning 
yoʻllarini yoritib, yaxshiliklarga yoʻldosh qilib, 
fayz beryapti.

 Gʻazalkentlik onaxonning qalbidan chiqib, 
qogʻozga koʻchayotgan,  shukronalik, sabr-

qanoat, yomonlikka yaxshilik bilan javob 
berish kabi ezgulikka yoʻgʻrilgan dono soʻzlari 
zamirida barchamizga ibrat boʻlgan oʻgit va dono 
hikmatlar bisyor. Eshitganimiz sari koʻnglimiz 
ravshanlashib, hayotga boʻlgan muhabbatimiz 
oshib boraveradi.

Xalipa buvining
hikoyalari

 Navbatdagi manzilimiz Aydarali mahallasi 
Beshyogʻoch koʻchasi 90-xonadonda yashovchi 

Qobilbekovlar xonadoni boʻldi. Hamisha 
osoyishtalik, ogʻizbirlik  hukmron  boʻlgan bu 
oilaga koʻpchilik havas qiladi. Xonadon  ulugʻi 
boʻlmish Xalipa  Qobilbekova 1923-yilda 
tugʻilgan,  joriy yilning 19-mart sanasida 102 
yoshga qadam qoʻyadi.

8 oʻgʻil-qizni voyaga yetkazib, 25 nevara, 43 
chevara va 8 evaraga bosh boʻlgan Xalipa buvi 
har bir tongni shukronalik bilan qarshi oladi. 
Oʻtmishni eslab, koʻzlari yoshlanib, qoʻllari 
qaltirab aytib bergan  mungli  hikoyasini tinglar 
ekanman,  rahmatli bobomning “Yetimlikning 
yuzi qursin”, degan soʻzlari esimga tushdi. Ota-
onasi erta vafot etgach, 6 yoshli qizaloqning 

bolday shirin  bolalik yillari yetimlikning 
achchiq iztirobli kunlari bilan ayanchli oʻtgan. 
Oddiygina qilib aytadigan boʻlsak, togʻalarining 
bagʻrida, yangalarining qoʻlida ogʻir hayot 
kechirgan. 3-sinfdan keyin maktabdagi oʻqishini 
ham davom ettira olmagan. Ammo  tirishqoqligi  
bois, xat-savodi yaxshi boʻlgan.  

Voyaga yetib, olis bir qishloqqa kelin boʻlib 
tushganidan soʻng ham  yetishmovchiliklarda 
yashasa-da,  qaynota-qaynonasi, erining mehri 
unga katta kuch va dalda bergan. Oʻzi va 

turmush oʻrtogʻining orttirib topgan ulushi 
evaziga qora qozoni qaynab turgan. Dala ishi, 
roʻzgʻor yumushlari, farzandlar tarbiyasidan 
ortib, oʻz xonadonida bolalar bogʻchasini 
ochgan. Qilgan mehnatlari evaziga deputat 
boʻlib saylangan. Mahallaning maslahatgoʻyi, 
toʻyu maʼrakalarning kayvonisi,  xotin-
qizlarning sirdoshi boʻlgan. Yelib-yugurib 
qilgan mehnatlari evaziga shoʻro davrida bir 
dasta medallar ham olgan. 

Turmush oʻrtogʻi Prat bobo ham toʻqsondan 
oshib,  bu foniy  dunyoni  tark etgan. Hozirda 
onaxoning katta oʻgʻli 63 yoshda. Qolganlari 
ham oltmishdan, ellikdan oshib, farzand va 
nevaralari bagʻrida farogʻatli umrguzaronlik 
qilyapti. Pir-u badavlat onaxon eng kichik oʻgʻli 
Eshjon Qobilbekov va kelini Donoxon bilan 
yashaydi. 

 — 26 yildirki oyijonim bilan bir tom 
ostida yashayman. Biz, kelinlarga sira qattiq 
gapirmagan. Qaynonamning mehr-oqibati 
tufayli 5 ovsin, 3 qaynopa-qaynsingillar ahil-
inoqmiz. Biror ishimizdan kamchilik topib, 
dakki berganini eslolmayman. Turmushda 
uchrab turadigan ogʻir  vaziyatlarda ham  
oyijonim har qanday muammoga bosiqlik bilan 
yechim topgan, — deydi Donoxon Qobilbekova. 
— Qoʻni-qoʻshni, qarindosh-urugʻlarga ham 
birday mehribon. Oilamizdagi osoyishtalik va 
qut-baraka qaynonamning sharofatidan. Yaqin 
yillargacha roʻzgʻor yumushlarida oʻzlari bosh 
boʻlib, sira tinim bilmas edi. 99 yoshlarida 
ham hassaga tayanib, hovlida aylanib yurardi. 
Soʻnggi yillarda bizning koʻmagimizda 
tashqariga chiqyapti. Qaynonamga qarab 
turib, uzoq umr koʻrishning siri samimiyatda, 
mehrda va doimiy harakatda degan xulosaga 
keldim. Baxtimizga oilamizning farishtasi va 
duogoʻyimiz boʻlmish oyijonim sogʻ-omon 
boʻlsin!

Ha, “Qarisi bor uyning farishtasi bor” degan 
hikmatli gap bejiz aytilmagan. 

— Tumanimizda yoshi ulugʻlar juda koʻp. 
Katta tajribaga ega boʻlgan, uzoq yillar turli 
sohalarda mehnat qilib, bugun qarilik gashtini 
surib, mahallada oʻz obroʻ-eʼtiboriga ega boʻlgan 
kayvonilarning salohiyatidan foydalanish 
yoshlar hayotida alohida oʻrin egallaydi, — deydi  
Boʻstonliq tumani hokim oʻrinbosari, oila va 
xotin-qizlar boʻlimi boshligʻi Lobar Shodiyeva. 
—  Qahatchilik davrining uqubatini, urush 
yillarining azobini koʻrgan, yuz yoshdan oshgan 
Kanaim Qulmatova va Xalipa Qobilbekovaning  
turmush tarzi tumanimiz yoshlari uchun katta 
ibrat maktabi. Koʻpgina tadbirlarda ikkala  
onaxonning  boshidan oʻtkazgan qiyinchiliklari  
yoshlarga hikoya tarzida aytib beriladi. Yoshi 
ulugʻlar ishtirokida uyushtiriladigan “Uch avlod 
uchrashuvi” kabi maʼnaviy-maʼrifiy tadbirlar 
kelajak avlodni ezgulikka chorlab, yaxshilikka 
undamoqda. Ona yurtimiz  tinchligi, xonadonlar 
ahilligi ularning duolari va dono oʻgitlari bilan 
yanada oboddir. 

Ikki asr bilan yuzlashgan, yuzlaridan nur 
yogʻilib, oʻz xonadonining farishtasi boʻlib oʻtirgan 
onaxonlar bilan xayrlashayotganimizda ularning 
har biri yurtimizda tinchlik va xotirjamlik hukm 
surishini, yoshlarimiz baxtli-saodatli boʻlishini 
hamda Prezidentimiz sogʻligʻini Yaratgandan 
soʻrab, qayta-qayta duoga qoʻl ochdi. 

Biz ham oʻz mehnatidan baraka topib, 
yurtimizning eʼzoz va ehtiromida boʻlgan ulugʻ 
yoshli onaxonlarga yangilanish va yasharish 
faslining ilk kunlarida tan-sihatlik tilagan holda 
maqolamizni davlatimiz rahbarining “Qadr 
ayoldan boshlansa, qadrimiz yanada baland 
boʻladi!”, degan soʻzlari bilan yakunlashni 
ixtiyor etdik. 

Zero, qadri baland ayolning qaddi hamisha 
tik, bagʻri va baxti butun boʻlajak!

Gulichehra DURDIYEVA,
“Yangi Oʻzbekiston” muxbiri

INSONIYLIKNI KO‘TARIB 
YURGAN HAYDOVCHI

“Oʻzbekni koʻchganda koʻr” degan maqolni eshitgansiz. Juda topib 
aytilgan. Poytaxtdagi hajmi dehqonning kapasicha chiqmaydigan ijara 
uydan koʻchish uchun naq ikki kun vaqtimiz ketibdi. Eʼtibor bersam, 
deyarli hech qaysi buyumni tashlab yubormas ekanmiz. Biror kun asqatadi, 
desak kerak-da. Xuddi pishiqchilik payti pomidordan tuzlama qiladigan 
odamday qatiq sotib olingan 50 dan ortiq bankani ham yigʻib qoʻygan 
ekanmiz. Nima qilasan buni, deydigan odam boʻlmagandan keyin shu-
da. Tovoni uzilib tushgan, yirtilib ketgan poyabzallarni-ku aytmasa ham 
boʻladi. Mavsumi kelsa, taʼmirlatamiz, degan sababimiz bor. Xullas, oʻzi bir 
hovuchgina narsadan foydalanar ekanmiz-u, quchoq-quchoq buyumlarni 
“bagʻrimizga bosib” yashayverarkanmiz. Oʻzbekligimizdan aylanay.

ham tobora kam ogʻir mehnat qilib, qoʻlni 
sovuq suvga urmasdan, ishdan qochuvchi boʻlib 
qolibmiz. Shu xayollar alam qildimi, haligi 
charchoqdan asar ham qolmadi — haydovchidan 
ham tezroq ishlashga tushib ketibman.

Yuklarni ortib-joylashtirib, koʻchadigan 
manzil tomon yoʻlga tushdik. “Vakil” 
sifatida haydovchi bilan birga men ketadigan 
boʻldim. Qiziq, birga ketmasa, shu “koʻrpa-
toʻshaklarimiz”ni haydovchi kimgadir 
sotib yuboradi-yu, biz quruq qoladigandek. 
Ishonchsizlik bor-da.

Jim ketib borarkanmiz, yoʻl chetida “Matiz” 
haydovchisi beparvolarcha avval yoʻlga chiqdi, 
keyin yon oynaga qaradi. Aslida, avval oldi-
orqasiga qarab, keyin yoʻlga chiqish kerak. Sal 
qolsa, bizning mashinaga urilar edi. Yaxshiyam, 
Xudo asradi.

Haydovchi hozir tortishsa kerak, deb 
turgandim, yoʻq, aksincha. Men ham 
haydovchidan oldin ismini soʻrab, “Zarif aka, 
xatoni u qildi-ku, gaplashib qoʻymaysizmi?”, 
degan savol bilan yuzlandim. Zarif aka bir 
oz oʻylanib turib, bitta gapirdi: “Bular bilan 
tortishganning foydasi yoʻq. Erta tongda turib, 
rizqini terish uchun koʻchaga otlangan hech 
qaysi erkak bugun kim bilandir tortishaman, 
kimningdir burnini qonataman, deb chiqmaydi, 

uning gʻami — rizqiga yarasha pul topsa, 
roʻzgʻorining biror kamini but qilsa. Muhimi, 
shu emasmi?” deydi Zarif aka, men esa uning bu 
gapini bosh silkib maʼqullayman.

Suhbat suhbatga ulanaveradi, hamma joy 
tirbandlik emasmi, qariyb yigirma daqiqadan 
buyon masofaning yarmiga ham yetganimiz 
yoʻq. Bunday paytda suhbatdan soz narsa bormi 
— Zarif akadan “Qanchadan buyon bu ish bilan 
shugʻullanyapsiz?” deb soʻrayman. Bir boshidan 
boshlaydi:

“Navoiy viloyatining Nurota tumanidanman. 
Oʻzim tadbirkorman, bozorda 3-4 ta doʻkonimni 
ijaraga berib qoʻyganman. Zerikkanimdan 
kira qilaman, puli menga qiziqmas, deya 
bir tanganing ustida tortishib oʻtiradigan 
maqtanchoq kirakashlardan, deb oʻylamang-u, 
mening ham asl kasbim iqtisodchi.

Moliya sohasida kollejni tamomlab, 
2006-yilda tumanimizdagi bankka ishga 
kirdim. Oʻsha paytlarda banklarning maoshi 
hozirgidek yaxshi boʻlmagan, porani esa yomon 
koʻrganim uchun hech qachon maoshimdan 
ortiq daromadim yoʻq edi. Ishonasizmi, baʼzi 
paytlarda yoʻlkiramni ham otamdan olib 
ketardim. Ertaga yaxshi boʻladi, indinga yaxshi 
boʻladi, deb yetti yil bankda ishlabman. Oliy 
maʼlumotli boʻlmaganim uchun lavozimim 

ham oʻzgarmadi. Ukam va singlim mendan 
koʻra munosibroqligi uchun oliy maʼlumotli 
boʻlish orzumni qurbon qildim. Axir uch bolani 
birdaniga oʻqitish otamga oson boʻladimi?

Xullas, bankdan boʻshab, chorva bilan 
shugʻullana boshladim. Chorvaning barakasi bor 
ekan, oʻn boshni oltmish bosh qildim 2-3 yilda. 
Orzu-havas qilib, “Neksiya” sotib oldim. Chunki 
endigi maqsadim tadbirkorlikning boshqa turlari 
bilan ham shugʻullanib koʻrish edi. Qilmagan 
ishim qolmagan boʻlsa kerak — 1 gektar 
yerda olma bogʻi qildim, lekin mutaxassisini 
topolmagach, undan ham aytarli hosil 
ololmadim. Ishlab chiqarish qilmoqchi boʻlib, 
tumandan, viloyatdan bino berishlarini soʻrab, 
uch yil yurdim — ayrim rahbarlar balandparvoz 
vaʼdalarni berardi, biroq natijasi — men shu 
kungacha hech narsa ishlab chiqarganim yoʻq.

Orada oʻsha mashinamda kirakashlik ham 
qilib koʻrdim — lekin bu ham eplaganga ekan. 
Lekin nimadir qilmasam boʻlmaydi. Endigina 
uylanganman — bir boshim ikki boʻlgan. 
Oʻylab-oʻylab mashinamni sotdim, Allohga 
tavakkal — 6 yil oldin koʻrib turganimiz shu 
“Labo”ni sotib oldim. Qishloqda hamma kuldi 
— tayyor “Neksiya”ni sotib, shu aravani olib 
keldingmi, nima ish qilasan bu bilan, deb. 
Endi bilsam, odamlar oʻzining aql darajasiga 

sigʻmagan nimaiki ish qilsangiz, kulaverar 
ekan. Nimaiki qilmang, kuladi — toki aqli 
yetmagunicha. Men esa bu gap-soʻzlarga 
baʼzida eʼtibor berib, baʼzida eʼtibor bermay 
ishlashni boshladim. Lekin baribir menda bu 
muhitdan chiqib ketish fikri ulgʻayib boraverdi. 
Ukam poytaxtda ishlagani uchun yigʻib-terib, 
Toshkentdan uy olish harakatiga tushdim. Uyni 
olgach, shu mashinamni haydab poytaxtga 
keldim. Mana, ikki yilki, shu shaharda sochilgan 
rizqimni terib yuribman”.

Zarif akaning kechmishini tinglab, yoʻl ham 
ancha qisqardi. Lekin tirbandliklar baribir tez 
yurishga izn bermaydi. Men savol beraman: 
“Asablaringiz charchab ketmaydimi bu 
tirbandlikda tinimsiz yuraverib?”. Qisqagina 
qilib, “Elga kelgan toʻy”, deydi. Shunda 
oʻylayman, tigʻiz shaharlarda kirakash boʻlish 
ham kishidan keng feʼl talab qilarkan. Oʻylab 
koʻring, ishga borguncha yoki qaytguncha ozgina 
tirbandlikda qolsak, qancha asabiylashamiz. 
Nima deymiz, poytaxtdagi bu muammoga ham 
yechim topilib qolar. Lekin bir narsa aniq, har 
qanday yechim tobora yoʻqolib borayotgan 
xislat — haydovchi haydovchini, yaʼni inson 
insonni hurmat qilishidan boshlanadi.

Nihoyat, yoʻlni yengib, manzilga ham 
yetib keldik. Zarif aka sheriklarim hali kelib 
ulgurmagani uchun yuklarni tushirib, tepa 
qavatga chiqarishga ham yordamlashdi. Yoʻl 
haqini berguncha yordami uchun ozroq qoʻshib 
uzatdim, lekin ilovada koʻrsatilganidan bir soʻm 
ziyoda olmadi. Shunchaki yordam berdim, ishim 
shu, dedi-yu, salomatlik tilab, ketdi.

Men esa oʻylab qoldim — barchamiz xuddi 
shu odam kabi oʻz vazifamizni chin koʻngildan 
bajarsak, jamiyatimizda muammo qolarmikan?! 
Qaysi kasbda boʻlishimizning nima ahamiyati 
bor?!

Jonibek ALIJONOV,
“Yangi Oʻzbekiston” muxbiri

Poytaxt sharoiti — taksi xizmatidan yuk 
tashuvchi mashina buyurtma qildik. Koʻp 
oʻtmay “Damas”ning kesilgan koʻrinishi — 
“Labo” yetib keldi. Koʻrinishidan 35 yoshlardagi 
haydovchi tanti tabiatli, tez til topishib ketadigan 
odam boʻlib chiqdi. 

“QADR AYOLDAN BOSHLANSA, 
QADRIMIZ YANADA 
BALAND BO‘LADI”

